
КъБР-м И ПАРЛАМЕНТЫМРЭ
ПРАВИТЕЛЬСТВЭМРЭ Я ГАЗЕТ

ГАЗЕТА ПАРЛАМЕНТА
И ПРАВИТЕЛЬСТВА КБР

ФИФI ФЫМЫГЪЭПУД, ФИ IЕЙ ФЫМЫГЪЭПЩКIУ

I924 ГЪЭ ЛЪАНДЭРЭ КЪЫДОКI

№140 (24.578) 2023 гъэм щэкIуэгъуэм (ноябрым) и 23, махуэку И уасэр зы тумэнщТхьэмахуэм щэ къыдокI

IэпэIэсэм и 
гупсысэхэр

Тхылъхэм
я бзэкIэ

4-нэ нап.3-нэ нап. 3-нэ нап.

«Махуэку»
2-нэ нап.

КIуэкIуэ  Махъты  и  щIалэхэм
я  текIуэныгъэхэр

«Уэ  умыщI  Iумпэм 
си  гуащIэр!»

Палестинэм щыпсэухэм 
ядоIэпыкъу

КЪЭРЭШЕЙ-ШЭРДЖЭС. Республи-
кэм и Iэтащхьэ Темрезов Рашид и теле-
грам-каналым къызэрыщигъэлъэ-
гъуащи, Палестинэм щыпсэухэу щы  -
ты кIэ гугъум къихутахэм ядэIэпыкъу- 
нущ. 

«Къэрэшей-Шэрджэсым щыпсэухэм 
къабгъэдэкIыу Палестинэм и цIыхухэм 
яхуедгъэшэнущ зыхуэныкъуэ шхын, хьэп-
шып тонн 30. Республикэм и Правитель-
ствэм зэхуихьэсащ ерыскъыхэкIхэр – 
хьэжыгъэ, фошыгъу, фIэIугъэ, тепIэн-
щIэлъынхэмрэ Iэмал имы Iэу зыхуеину 
хьэпшыпхэмрэ. А псори зэгъэуIуным хэ-
тащ республикэм и хьэ ры чэтыщIэхэри», - 
къыхигъэщащ Темрезовым. 

Iуэхум зэрызыхуагъэхьэзырым, зэхуа-
хьэ сахэр зэраутIыпщыну щIыкIэм щIына-
лъэм и Iэтащхьэр щыгъуазэ ящIащ 
 КъШР-м и вице-премьер Поляков Евге-
нийрэ республикэм щыIэ МЧС-м и уна-
фэщI Голоколенкэ Александррэ. 

Темрезов Рашид фIыщIэ яхуищIащ 
Къэрэшей-Шэрджэсым щыпсэухэм, Уры-

КъБР-м и Парламентым и Уна-
фэщI Егоровэ Татьянэ иригъэ-
кIуэкIащ республикэм и хабзэуб-
зыху органым и Президиумым и зи 
чэзу зэIущIэр. «Правительствэм ху-
хах сыхьэтым» хыхьэу депутатхэр 
тепсэлъыхьащ Къэбэрдей-Балъ-
къэрым и автомобиль гъуэгухэм 
щрагъэкIуэкI Iуэхухэмрэ «КъБР-м и 
транспорт IэнатIэм и зыужьыны-
гъэр» къэрал программэр зэрагъэ-
защIэмрэ.

IУЭХУМ зэхэхауэ тепсэлъыхьащ 
 КъБР-м транспортымрэ гъуэгу хозяй-
ствэмкIэ и министр ДыщэкI Аслъэн-
рэ Налшык къалэ администрацэм и 
Iэтащхьэ Ахъуэхъу Таймуразрэ.

ДыщэкIым къигъэлъэгъуащ минис-
терствэм и лэжьыгъэ нэхъыщхьэхэр, 
тепсэлъыхьащ 2023 - 2027 гъэхэм 
ирагъэкIуэкIыну гъуэгу лэжьыгъэхэм 
я илъэситху программэр зэрагъэза-
щIэм. Япэ ирагъэщыпхъэхэм ящыщщ 
муниципальнэ щIыналъэхэм щыIэ, 
социальнэ мыхьэнэ зыгъэзащIэ Iуэху-
щIапIэхэм екIуалIэ гъуэгухэр зыхуей 
хуэгъэзэныр. ГъуэгумкIэ щыIэ мар-
дэхэр нэгъэсауэ ягъэзэщIэн папщIэ 
программэм Iуэхугъуэ щхьэхуэхэр 
 хагъэхьащ, абыхэм ящыщщ «ФIагъ 
лъагэ зиIэ гъуэгу шынагъуэншэхэр» 
лъэпкъ проектым къахуигъэувхэр. 

2023 гъэм республикэм и щIыналъэ 
псори къызэщIрагъэубыдэу гъуэгу 
лэжьыгъэхэр щIыпIэу 120-м щIигъум 
щаублащ, абы текIуэдэну мылъкур 
сом меларди 4,6-рэ мэхъу. Илъэсым и 
кIэм ирихьэлIэу зыхуей хуагъэзэжауэ 
щытынущ хэгъэгухэр зэпызыщIэ, 
щIы налъэ автомобиль гъуэгуу кило-
метри 120-м щIигъу, метр 275-рэ зи 
кIыхьагъ лъэмыж ухуэныгъэхэр, кило-
метр 90-м нэблагъэм уэздыгъэхэр 
фIадзэнущ. ЩэкIуэгъуэм и 1-м ири-
хьэлIэу федеральнэ бюджетым къы-
хэкIыу къаIэрыхьа мылъкур псори 
 къагъэсэбэпащ. Ахэр текIуэдащ 
 «ФIагъ лъагэ зиIэ гъуэгу шынагъуэн-
шэ хэр» лъэпкъ проектыр, «Хэгъэгу-
хэр зэпызыщIэ, щIыналъэ автомо-
биль гъуэгухэм зегъэужьынымкIэ дэ- 
Iэ пыкъун» федеральнэ проектыр, 
«Къуа жэхэм сыт и лъэныкъуэкIи зе-
гъэу жьын» къэрал программэр гъэ -
зэщIэным.

ДыщэкIым мыхьэнэшхуэ зиIэ лэ-
жьыгъэхэм ящыщу къигъэлъэгъуащ 
Шэджэм ЕтIуанэ - Булунгу автомо-
биль гъуэгум хыхьэ Хъущтэ-Сырт 
къуа жэм щегъэжьауэ Булунгу жылэм 
 нэс дэлъ, километр 27-рэ зи кIыхьагъ 
Iыхьэм щрагъэкIуэкI зэгъэпэщы жы-
ныгъэхэр. 2024 гъэм министерствэм  
и мурадщ Шэджэм псыкъелъэхэм я 
Iэгъуэблагъэм щыIэ, километри 2 хъу 
щIыналъэр хьэзыр ящIыну, 2026 гъэм 
зэгъэпэщыжыныгъэхэр щызэфIагъэ-
кIынущ Булунгу къуажэм уезышалIэ, 
километр 25-рэ хъу Iыхьэм.

И кIэм нагъэсащ Солдатскэ - Къэ-
рэгъэш - Грабовец автомобиль гъуэ-
гум щрагъэкIуэкIа лэжьыгъэр. Ар 
ягъэ зэщIащ «Къуажэхэм сыт и лъэ-
ныкъуэкIи зегъэужьын» къэрал прог-
раммэм хэту. 

Апхуэдэу къыхигъэщащ машинэхэр 
щызэтримыхьэу Налшык къалэм и 
 гъуэгу зэхэкIыпIэхэр убзыхуным, 
транс портхэмрэ лъэсырыкIуэхэмрэ            
я шынагъуэншагъэр къызэгъэ пэ щы-
нымкIэ 2023 гъэм ирагъэкIуэкI Iуэ-
хугъуэ зыбжанэ.

Министрым жиIащ 2023 гъэм и кIэм 
ирихьэлIэу Прохладнэ къалэм и уэ-
рам нэхъыщхьэхэм ящыщ зыр - Хуи-
тыныгъэкIэ зэджэр - зыхуей зэры-
хуагъэзэжынур. Нарткъалэ щызэра-
гъэ пэщыжынущ курыт школыр, сабий 
садыр, сабий творчествэмкIэ унэр, 
спорткомплексыр, стадионыр, меди-
цинэ IуэхущIапIэр зытет Къэбэрдей 
уэрамыр. Абы и фIыгъэкIэ мы гъэм 
къагъэщIэрэщIэж «Нарт» паркми 
 нэхъ тыншу уекIуэлIэфынущ.

- Ар и щапхъэщ ди цIыхухэм псэу-
кIэ тынш къахузэгъэпэщыным хуэу-
нэтIауэ Iуэхугъуэ пыухыкIахэр зэрыра-
гъэкIуэкIым, - къыхигъэщащ Ды щэ-
кIым.

Апхуэдэу абы жиIащ республикэм и 
къалэ цIыкIухэм я гъуэгу нэхъыщ-
хьэхэр зэрагъэпэщыжын папщIэ 
мылъ кукIэ зэрызыщIагъэкъуэнур. Ап-

Къэбэрдей-Балъкъэр Республикэм и ЩIыхь тхылъыр тыным и IуэхукIэ

Къэбэрдей-Балъкъэр Республикэм и Iэтащхьэм и Указ

Илъэс куэд хъуауэ хьэлэлу зэрылажьэм папщIэ Къэбэрдей-Балъкъэр Республикэм и 
ЩIыхь тхылъыр етын Къэрал налог къулыкъущIапIэм и Управленэу Къэбэрдей-Балъкъэр 
Республикэм щыIэм и мы къыкIэлъыкIуэ лэжьакIуэхэм:

Бадаловэ Джаннетэ Магомед и пхъум - налог зытхэр тхынымрэ ахэр къэлъытэнымкIэ 
къудамэм и къэрал налог инспектор нэхъыщхьэм

Татьянц Альбинэ Альфред и пхъум - щIыхуэхэр зэрапшыныжым кIэлъыплъынымкIэ            
къудамэм и къэрал налог инспектор нэхъыщхьэм

ЛIуп Ленэ Алий и пхъум - щIыхуэхэр зэрапшыныжым кIэлъыплъынымкIэ къудамэм и 
къэрал налог инспектор нэхъыщхьэм.

Къэбэрдей-Балъкъэр Республикэм и 
Iэтащхьэ       КIУЭКIУЭ Казбек

Налшык къалэ
2023 гъэм щэкIуэгъуэм и 20-м
№119-УГ

Къэбэрдей-Балъкъэрым экономикэ 
зыу жьыныгъэмкIэ и министрым и къуэ-
дзэ Белецкая Ольгэ иджыблагъэ хуэзащ 
республикэм хьэрычэт IэнатIэм зыще-
гъэужьынымкIэ и институтхэм я уна-
фэщIхэу «Мой бизнес» щIыналъэ цен-
трым и тхьэмадэ Дудар Хьэдисрэ «Хьэ-
рычэт Iуэху мыинымрэ курытымрэ щIы-
хуэкIэ дэIэпыкъунымкIэ фонд» НМКК-м и 
унафэщI Мечиев Камилрэ. 

ЗЭIУЩIЭР теухуауэ щытащ къэралым и 
щIыналъэхэм хьэрычэт Iуэху мыинымрэ 

курытымрэ щыпэрытхэм ядэIэпыкъуным 
хуэунэтIауэ Урысей Федерацэм и Президент 
Путин Владимир ищIа унафэр Къэбэрдей-
Балъкъэрым зэрыщагъэзащIэ щIыкIэм. 
 Къапщтэмэ, и гугъу ящIащ а IэнатIэхэм 
пэрыт цIыху бжыгъэр зыхуэдизым, апхуэдэ 
IуэхущIапIэхэу щIыналъэхэм щыIэмрэ илъэ-
сым зэрыщIидзэрэ абыхэм къахэхъуам рэ я 
бжыгъэр убзыхуным, хьэрычэтыщIэхэм рес-
публикэм зэрыщадэIэпыкъум, ахэр зыхуэны-
къуэхэм, нэгъуэщIхэми.

ХЬЭЩЫКЪУЕЙ Олег.

Урысей Федерацэм и Правительствэм и Уна-
фэщIым и къуэдзэ Чернышенкэ Дмитрий иджы-
благъэ къыхигъэщащ Къэбэрдей-Балъкъэр Рес-
публикэр турист кIуапIэу зэрыщытыр, щIына-
лъэм зыщагъэпсэхуну, я нэгу зрагъэужьыну 
 къакIуэхэм я бжыгъэм кIуэ пэтми зэрыхэ хъуэр 
икIи абыкIэ къэралым бжьыпэр щызыIыгъхэм 
зэрахэтыр. 

УФ-м Экономикэ зыужьыныгъэмкIэ и министер-
ствэм зэрыщыжаIамкIэ, къэралым и щIыпIэ да-
хэхэр зрагъэлъагъун мурадкIэ къэзыкIухьхэм я 
бжыгъэм илъэсым къриубыдэу процент 16-кIэ хэ-
хъуащ. Къэралым СтатистикэмкIэ и феде ральнэ 
управленэр щыхьэт техъуащ а бжыгъэхэм икIи 
жиIащ 2023 гъэм и щIышылэ - фокIадэ мазэ хэм    
къриубыдэу УФ-м и щIыналъэ зэхуэ мы дэхэм за-
гъэпсэхун IуэхукIэ цIыху мелуани 135-рэ зэры-

хуэдэ Iуэху бгъэдыхьэкIэм Iэмал къы-
дитынущ жылэхэм я гъуэгухэм я щы-
тыкIэр едгъэфIэкIуэну.

Министрыр къытеувыIащ респуб-
ликэм и гъуэгухэм шынагъуэнша-
гъэр къыщызэгъэпэщынымкIэ ира-
гъэкIуэкI лэжьыгъэхэми. Апхуэдэу 
къы хигъэщащ гъуэгухэр къызэрагъэ-
нэхум, лъэс лъагъуэхэр, зэпры кIы-
пIэхэр, дамыгъэхэр зыхуей зэрыхуа-
гъэзэжым и фIыгъэкIэ гъуэгум къы-
щыхъу насыпыншагъэхэр нэхъ мащIэ 
зэрыхъур.

Къэпсалъэм и гугъу ищIащ Iуэху-
щIа пIэм дызыхуэкIуэ зэманым 
 игъэ зэщIапхъэ къалэнхэм, абыхэм 
ящыщщ Урысейм и гъуэгу зэблэкIы-
пIэ нэхъыщхьэхэм хиубыдэ, километр 
16,5-рэ зи кIыхьагъ Арщыдан - Алек-
сандровскэ гъуэгур зэгъэпэщыжы-
ныр. 2024 гъэм къриубыдэу, щIына-
лъэ, щIыпIэ мыхьэнэ зиIэ километри 
100-м щIигъурэ лъэмыж ухуэныгъэу 
метри 170-рэ зэрагъэпэщыжыну къа-
лэн зыщащIыжащ псори зэхэту, уэз-
дыгъэ пкъохэр трагъэувэнущ кило-
метр  70-м. «Къуажэхэм сыт и лъэны-
къуэ-кIи зегъэужьын» программэм 
ипкъ иткIэ зыхуей хуагъэзащ автома-
шинэхэр щызекIуэ километри 6,8-рэ. 
Ахэр хеубыдэ Псыхъурей, Къэхъун 
къуа жэхэм. 

Транспортым зэрызиужьыпхъэм 
щы тепсэлъыхьым, ДыщэкI Аслъэн 
жиIащ республикэм и бюджетым 
къыхэкIыу, автобус 44-рэ къызэра-
щэхун кредит къыIахыну хуит зэра-
щIар, автобусыщIэхэр 2024 гъэм и 
щIы шылэм и 31 пщIондэ зыIэрагъэ-
хьэн хуэдэу, муниципальнэ зэгу ры-
Iуэныгъэ зэрызэращIылIар. 

Министерствэм и унафэщIым  гъущI 
гъуэгухэми, кхъухьлъатэхэм я лэ-
жьэкIэми я гугъу ищIащ, «Налшык»  
аэропортыр зыхуей хуа гъэ зэн мурад 
зэраIэми, кхъухьлъатэхэр нэгъуэщI 
щIыпIэхэми нэсу зэращIынуми, «Рес-
публикэ шынагъуэншэ» зи цIэ, Iэмэ-
псымэ лъэщхэр къыщагъэ сэбэп про-
граммэм хыхьэн мурад зэраIэми 
тепсэлъыхьащ. 

Ахъуэхъу Таймураз Налшык къалэ 
округым и уэрамхэмрэ гъуэгухэмрэ 
щекIуэкIа транспорт лэжьыгъэхэм 
теп сэлъыхьащ. «ФIагъ лъагэ зиIэ 
 гъуэгу шынагъуэншэхэр» лъэпкъ про-
ектым ипкъ иткIэ, 2019 - 2022 гъэхэм 
къалэ уэрамхэм ящыщу километр 
72,46-рэ зэIузэпэщ ящIыжащ. «ЩIы-
налъэ, щIыпIэ гъуэгу зэрыIыгъхэр 
(КъБР)» щIыналъэ проектымкIэ 2023 
гъэм гъуэгухэр щызэрагъэпэщыжащ 
Къэбэрдей уэрамым (Идарым и цIэр 
зезыхьэм щегъэжьауэ Осетинскэм 
нэс), Осетинскэ уэрамым (Мэлба-
хъуэм и цIэр зезыхьэм щегъэжьауэ 
Суворовым и цIэр зезыхьэм нэс), 
 Къалмыкъым и цIэр зезыхьэ уэ ра-
мым рэ Щоджэным и цIэр зезы хьэм-
рэ (2-нэ Тамань дивизэм и цIэр зезы-
хьэм щегъэжьауэ Полевая уэрамым 

нэс). КъинэмыщIауэ, зыхуей хуагъэ-
защ Мэзлом и цIэр зезыхьэ уэрамыр 
(2-нэ Тамань дивизэм и цIэр зезы-
хьэм щегъэжьауэ Профсоюзнэм 
нэс), Пятигорскэ уэрамыр (Щоджэн-
цIыкIум и цIэр зезыхьэм щегъэжьауэ 
Уэлджырым и цIэр зезыхьэм нэс), 
Нэхущым и цIэр зезыхьэр (КIыщо-
къуэм и цIэр зезыхьэм щегъэжьауэ 
Осетинскэм нэс), Руставели и цIэр 
зезыхьэр (2-нэ Тамань дивизэм и цIэр 
зезыхьэм щегъэжьауэ Профсоюзнэм 
нэс). Мы лъэныкъуэмкIэ лэжьыгъэш-
хуэ ирагъэкIуэкIащ, жылагъуэм къы-
хуэ сэбэп щIыпIэхэри зэрагъэпэ- 
щыж, ахэр нэхъыбэ зэращIынуми 
иужь итщ. 

Дызэрыт зэманым зыхуей хуагъэзэ-
ну къалэн зыщащIыжа лэжьыгъэ псо-
ри и кIэм нос. Мы гъэм Налшык къалэ 
округым километр 11-м нэс къызэщIи-
убыдэу, уэрамий зэIузэпэщ щащIы-
жащ. 2024 гъэм зэлэжьынухэри яуб-
зыхуащ. Абыхэм ящыщщ 2-нэ Тамань 
дивизэм и цIэр зезыхьэр (КIыщо-
къуэм и цIэр зезы хьэм щегъэжьауэ 
Идарым и цIэр зе зыхьэм нэс), Осе-
тинскэ уэрамыр (Суворовым и цIэр 
зезыхьэм щегъэ жьауэ 2-нэ Тамань 
дивизэм и цIэр зезыхьэм нэс), Бай-
султановым и цIэр зезыхьэр (Шор-
тэным и цIэр зезы-хьэм щегъэжьауэ 
Тэрчокъуэм и цIэр зезыхьэм нэс), 
Чернышевскэм и цIэр зезыхьэр (Бай-
султановым и цIэр зе зыхьэм ще-
гъэжьауэ Ахъуэхъум и цIэр зезыхьэм 
нэс). Къалэ уэрам нэхъ цIы кIухэри 
зэIузэпэщ ящIыну я мурадщ. 

Хъыбар къатащ щIыпIэ мыхьэнэ 
зиIэ автомашинэ гъуэгухэм ирахьэлIэ 
лэжьыгъэм теухуауэ, гъэсыныпхъэ-
хэр нэхъ зэгъэзэхуауэ къэгъэсэ бэ-
пыным, Налшык дэт уэздыгъэ хэм 
текIуадэр нэхъ мащIэу, езыхэри нэ-
хъыбэрэ зекIуэу зэращIыным, гъуэ-
гум кIэлъыплъ Iэмэпсымэхэр зэIу зэ-
пэщ ящIыным, щIымахуэм хуэгъэ-
хьэзырыным, къинэмыщIхэм. 

- Налшык къалэ округым и щIыпIэ 
администрацэм транспортым епхауэ 
иригъэкIуэкI лэжьыгъэмкIэ я му-
радыр, - жиIащ Ахъуэхъум и къэпсэ-
лъэныгъэр щиухым, - гъуэгухэмрэ тет 
транспортымрэ  егъэ  фIэкIуэнырщ, 
узекIуэныр нэхъ тынш щIынырщ. А 
лъэныкъуэмкIэ лэ жьыгъэхэр иджыри 
йокIуэкI. 

Къэпсэлъахэм жаIам тепсэ-
лъыхьын щIадзэн ипэ, Егоровэ Та-
тьянэ къыхигъэщащ республи кэм     
гъуэгухэм ехьэлIауэ лэжьыгъэ щхьэпэ 
куэд зэрыщекIуэкIыр, абы цIыхухэми 
гу зэрылъатар. КъБР-м и Парламен-
тым и УнафэщIым депу татхэм ягу 
къи гъэкIыжащ иджыб лагъэ Тэрч му-
ниципальнэ округым президиумым и 
зэIущIэ щрагъэ кIуэкIар. Абы къы-
щыпсэлъахэми  къыхагъэщащ цIыху-
хэр зэрыарэзыр. ИтIани, цIыхухэр зы-
щIэупщIэ, унафэ къызыхуэгъуэтып-
хъэ Iуэху зэIумыбзхэр иджыри щы-

Iэщ, - жиIащ Егоровэм икIи къы -
зэ хуэ са хэр докладхэм тепсэлъы-
хьыну къыхуриджащ. 

«Захуагъэм тет Урысей» фракцэм и 
унафэщI Кебеков Владимир Ды-       
щэкI Аслъэн зыхуигъэзащ Налшык-
Чикола гъуэгум автобус трагъэувэну 
зэ рыфIэигъуэр жиIэу. 

КъБР-м и Парламентым и Уна-
фэщIым и къуэдзэ Жанатаев Сэлим 
Шэджэм районым и гъуэгухэр хъар-
зынэу зыхуей зэрыхуагъэзэжар жи-
Iэри, абы щыпсэухэр къэна гъуэгу 
Iыхьэхэри зэрагъэзэхуэжыну зэры-
лъаIуэр къыхигъэщащ. 

 КъБР-м и Парламентым и УнафэщI 
Егоровэ Татьянэ зи чэзу Iуэхугъуэхэр 
къиIэтащ, абыхэм ящыщщ гъуэгу 
кумблъэмбхэр и чэзум «дыжын», 
 гъуэгу Iыхьэ нэхъ мащIэхэр телъ-
хьэныр и кIэм нэгъэсын, цIыхухэр 
 къезышэкI уней транспорт зиIэхэм, 
ахъшэ Iэрылъхьэ мыхъуу, онлайну 
пщIэр яту зэтеухуэн зэрыхуейр. 

Гъуэгухэр зыхуей зэрыхуагъазэм и 
гугъу щищIым, ДыщэкIым жиIащ       
ди республикэм IуэхущIапIэ 11 илъэс 
хъурейм къриубыдэу а Iуэхум зэры-
щелэжьыр. ГъуэгущIэ куэд, километр 
1000 хуэдиз, зэрытралъхьам къы-
хэкIыу, ди хэгъэгум щызэгъэ зэ-
хуэжын, кумблъэмбу «дыжын» хуей-
хэр куэдкIэ нэхъ мащIэ хъуащ. Гъуэгу-
щIэхэр зэгъэзэхуэжын хуэмейуэ 
 илъэсийкIэ телъщ. 

Министрым жиIащ щIыналъэ              
гъуэгухэм ящыщу процент 70-м щIи-
гъур зыхуей зэрыхуэзар, ауэ щыхъу-
кIи, къыхуагъэувар процент 57-рэт. 

Гъуэгухэм камерэхэр зэрыщы-
лажьэм щытепсэлъыхьым, къыхигъэ-
щащ Налшык къалэм камерэ зыб-
жанэ зэрыщыфIадзар, бгырыпх зэры-
мылъхэр «къыщиубыду». ДяпэкIэ 
жьы хъуахэр зэрахъуэкIынущ каме-
рэфIхэмкIэ. 

Гъуэгу-транспорт IэнатIэр бжы-
гъэхэр я лъабжьэу зэрызэтраухуэм и 
гугъу щищIым, министрым къыхи-
гъэщащ республикэм и жылагъуэ 
транспортыр ГЛОНАСС гъуэгугъэ-
лъа гъуэ-хъыбарегъащIэ Iэмалым зэ-
ры пащIэнур, картэм ахъшэ хэзых Iэ-
мэпсымэ автобусхэмрэ маршруткэ-
хэмрэ зэрырагъэувэнур. 

Егоровэ Татьянэ къыхилъхьахэм 
ящыщщ Налшык къалэм щхъуантIа-
гъэ нэхъыбэ дэтыным елэжьын зэ-
рыхуейр. Налшык къалэ администра-
цэм и Iэтащхьэм жиIащ апхуэдэ 
 программэ Iуэху гъэбелджыла къала-
щхьэм зэрыщызэфIахыр, иджыри 
етIанэгъэ жыгыщIэхэр зэрыхасэнур, 
абы Кировым и цIэр зезыхьэ уэрамри 
зэрыхиубыдэр. Ахъуэхъу Таймураз 
зэригъэбелджыламкIэ, жыг ираххэм 
нэхърэ нэхъыбэ сытым дежи хасэ, 
2022 гъэм гъэм жыги 125-рэ Iуахамэ, 
700 щыхасэжащ къалэм. Абы ехьэлIа 
гугъуехь зэрыщыIэри ибзыщIакъым 
унафэщIым, къат куэду зэтет унэхэм  
я пщIантIэм дэт жыгхэр цIыхухэм 
щхьэ зыфIэфIагъкIэ зэрыпаупщIыр 
жиIащ, машинэ гъэувыпIэ нэхъыбэ 
яIэн  папщIэ. Ар къезэгъыркъым. 

КъБР-м и Iэтащхьэмрэ Правитель  -
с т  вэмрэ я лIыкIуэу Парламентым        
щыIэ ДыщэкI Мадинэ жиIащ пщэд-
джыжь лэжьапIэ кIуэгъуэм Лени-
нымрэ Лъостэнымрэ я цIэр зезыхьэ 
уэрамхэм я зэхэкIыпIэм деж маши-      
нэ куэд зэрыщызэтрихьэр икIи абы и 
хэкIыпIэ хъунум егупсысыну къыхури-
джащ къулыкъущIэхэр. 

Апхуэдэ гугъуехь цIыкIуфэкIухэр 
зыпыщIа Iуэхугъуэ зыбжанэ къаIэтащ 
депутатхэм.

КъБР-м и Парламентым Про мыш-
ленностымкIэ, транспортымрэ гъуэгу 
IэнатIэмкIэ и комитетым и унафэщI 
Байдаев Сэлихь къыхигъэщащ зи   
гугъу ящI Iуэхум теухуауэ ди республи-
кэм куэд зэрыщызэфIахыр, ауэ уэрам 
нэхъ зэвхэм я гъуэгухэр зэрызэра-
мыгъэпэщыжым цIыхухэр зэригъэт-
хьэусыхэр дыщIигъуащ. 

ЗэфIэгъэкIыпхъэу къалъыта Iуэху-
гъуэхэм ятеухуа чэнджэщхэр ар зи 
къа лэн къулыкъущIапIэхэм ирагъэ-
хьыну зэгурыIуащ депутатхэр.

КъБР-м и Парламентым и 
пресс-IуэхущIапIэ.

Гъуэгухэр зыхуей 
хуэзэу зэрагъэпэщыж

Экономикэ

Хьэрычэт Iуэхум зэрызрагъэужьыр

КъБР-м  и  Парламентым

щыIар, ар процент 19,1-кIэ нэгъабэ и иджы хуэдэ 
зэманым нэхърэ зэрынэхъыбэр.

Урысей Федерацэм и Правительствэм и ви це-
премьер Чернышенкэ Дмитрий къыхигъэщащ ту-
рист нэхъыбэу здэкIуэр, хьэщIэщхэм нэхъ пасэу 
зыщрагъэтхыурэ, Кавказ Ищхъэрэм и щIына-
лъэхэрауэ зэрыщытыр. Дызэрыт илъэсым и япэ 
мазибгъум къриубыдэу абыхэм я бжыгъэм нэгъа-
бэрейхэм елъытауэ хэхъуащ процент 54-кIэ. 

Къыхэбгъэщмэ, Кавказ Ищхъэрэм и щIына-
лъэхэм я хьэщIэщхэм къыщыувыIэхэм я бжыгъэр 
мелуан 59,7-м щIегъу, е процент 18-кIэ абы къыхэ-
хъуащ. Бжьыпэр зыIыгъхэм яхэтщ Къэ бэрдей-
Балъкъэрыр, Ставрополь крайр, Дагъыс тэныр. 
Сыбыр лъэныкъуэмкIэ япэ увыпIэр щиу быдащ   
Алтай крайм. 

БАТОКЪУЭ  Албэч. 

Ди щIыналъэр зызыгъэпсэхухэм я кIуапIэщ

сей МЧС-м и унафэщIхэм, псынщIэу икIи 
зэгъэуIуауэ Iуэхур зэрызэфIахам. 

Библиотекэм и зэфIэкIыр
АДЫГЕЙ. Мейкъуапэ щекIуэкIащ 

«ЩIыналъэм и щэнхабзэ щIэиныр 
хъумэ ным ехьэлIауэ библиотекэм зэ-
фIи хыр» щIэныгъэ-практикэ конфе-
ренц. Абы хэтащ Адыгэ Республикэм 
ЩэнхабзэмкIэ и министерствэм щыщ-
хэр, КъБР-м, КъШР-м, Краснодар крайм, 
Абхъаз Республикэм я щIэныгъэлIхэр, 
республикэ, муниципальнэ библиоте-
кэхэм я лэжьакIуэхэр, журналистхэр.

КОНФЕРЕНЦЫМ кърихьэлIахэр щр-
игъэб лагъэм, Адыгэ Республикэм щэнха-
бзэмкIэ и министрым и къуэдзэ Куш Свет-
ланэ къыхигъэщащ щIыналъэм и щэнхаб-
зэр хъумэным библиотекэхэм хэлъхьэны-
гъэшхуэ зэрыхуащIыр икIи абы епха 
ухуэныгъэхэр зэрахъумэр.

Къэпсэлъахэм утыку кърахьар зэгъэ-
щIылIахэмкIэ зэтехуэрт: ахэр теухуат щIы-
пIэр джыным и мыхьэнэмрэ щэнхабзэ 
щIэиныр хъумэнымрэ, библиотекэр щIы-
налъэм щыпсэухэм я зэхуэсыпIэу зэры-
щытым, краеведческэ библиографием 
егъэщIылIа гугъуехьхэм, абы пыщIа ин-
тернет-проектхэр лъахэм теухуа хъыбар-
хэр пхыгъэкIынымкIэ зэрыIэмалы-   
фIым.

УЭРДОКЪУЭ  Женя.

Ди къуэш республикэхэм

«Адыгэ псалъэр» 
къезыгъэхьхэм папщIэ

ПщIэ зыхуэтщI щIэджыкIакIуэхэ!

ЩIидзауэ йокIуэкI 2024 гъэм и япэ илъэс 
ныкъуэм газетхэмрэ журналхэмрэ Iэ те-
дзэныр. «Адыгэ псалъэр» зыIэ рыхьэну 
хуейхэм хъыбар фыдогъащIэ мази 6-м ди 
газетым и уасэм теухуауэ:

унэм ныфхуахьыну фыхуеймэ - сом 897-
рэ кIэпIейкIэ 96-рэ;

фэ езым пощтым къыщыфщтэжынумэ - 
сом 814-рэ кIэпIейкIэ 26-рэ.

Ди индексыр П 5894

Узыншагъэ

Гуащэм  и  хабзэр
нысэм  и  бзыпхъэщ.

Лъэпкъ Iущыгъэ:

Дунейм
щыхъыбархэр

Зыгъэхьэзырар
ЩХЬЭЩЭМЫЩI Изэщ.

Нэхъ лъапIэ хъунущ

ЕрыскъыхэкIхэмкIэ урысей 
 зэ гухьэныгъэм къызэригъэлъэ-
гъуамкIэ, мыгъэрей илъэсыщIэ 
Iэнэм ахъшэ нэхъыбэ текIуэдэ-
нущ - нэгъабэрейм еплъытмэ, 
проценти 9,17-кIэ нэхъ лъапIэ 
 хъунущ. 

НЭХЪЫБЭУ зи уасэм хэхъуахэм 
ящыщщ мандариныр (процент 35-
рэ), джэдылыр (процент 27-рэ), 
джэдыкIэр (процент 25-рэ). «Къап-
щтэмэ, цIыхуиплI зыщIэс унагъуэм 
я илъэсыщIэ Iэнэм хуэгъэфэщауэ 
сом мини 5,5-рэ ихьынущ. Илъэс 
ипэкIэ апхуэдэ ерыскъы Iэнэр сом 
мини 5-кIэ къыпхузэгъэпэщынут», 
- жиIащ зэгухьэныгъэм и унафэ-
щIым и къуэдзэ Леонов Дмитрий.

IэщIагъэлIым къызэрыхигъэ-
щымкIэ, егъэлеиныгъэ зыхэмылъ 
илъэсыщIэ Iэнэм трагъэувэнухэм 
хохьэ «оливье», бдзэжьейфэхур 
зыхэлъ салат лIэужьыгъуитIыр, 
лыхэкIым къыхэщIыкIа шхыныгъуэ 
пщтыр, бдзэжьей хугу зытецIэлъа 
щIакхъуэ бзыгъэхэр, кхъуей, нэ-
кулъ бзыгъэхэр. Сабий зыщIэс 
 унагъуэхэм къащэху тортхэр, Iэ-
фIы кIэхэр, пхъэщхьэмыщхьэпс-
хэр.

Апхуэдэу щытми, зи уасэхэр нэхъ 
пуд хъуа ерыскъыхэкIхэри щыIэщ. 
Абыхэм ящыщщ тхъуцIынэр, майо-
незыр, кIэртIофыр, бдзэжьей хугур, 
бдзэплъпкъыгъуэр (горбуша).

ПрезидентыщIэ яIэщ

Аргентинэм щекIуэкIа прези-
дент хэхыныгъэхэм щытекIуащ 
властым и ныкъуэкъуэгъуу щыт, 
«Хуитыныгъэр къоблагъэ» зэ-
гухьэныгъэм къыбгъэдэкIыу зы-
къэзыгъэлъэгъуа Милей Хавьер. 

Къэралым и ХэхакIуэ советым 
наIуэ къызэрищIамкIэ, хэхыны-
гъэм хэтахэм я процент 55,75-р 
президентыщIэм и телъхьэщ, абы 
къыпэщIэта, Аргентинэм эконо-
микэмкIэ и министр Массэ Сер-
хио дэзыIыгъахэри мащIэкъым - 
процент 44,24-рэ мэхъу.

МИЛЕЙ Хавьер цIыхухэр къигъэ-
гугъащ Аргентинэр зэрыт экономи-
кэ щытыкIэ гугъум къришыну, 
япэм зэрыщытам хуэдэу къэрал 
лъэщу пIалъэ кIэщIым къриубыдэу 
зэфIигъэувэжыну. Апхуэдэу абы 
политикхэр къыхуриджащ щхьэж и 
лъэныкъуэр ямыукъуэдийуэ, щIы-
налъэм щекIуэкIыну зэхъуэкIыны-
гъэм зэкъуэту къыхыхьэну. «Арген-
тинэр зэфIэгъэувэжыным, къэ-
гъэщIэрэщIэжыным щIыдодзэ, 
абы и тхыдэ гъуэгуанэщIэр идо-
шажьэ», - жиIащ абы. Къэралым и 
президентыщIэр и къулыкъум пэ-
ры хьэнущ дыгъэгъазэм и 10-м.

Аргентинэм и президенту щыта 
Фернандес Альберто и ныкъуэ-
къуэгъу политикым ехъуэхъуащ 
икIи жиIащ къэралым и зэIузэ пэ-
щы  гъэм, зыужьыныгъэм и гуа щIэ-
шхуэ хилъхьэну зэрыщыгугъыр.

ЩэкIуэгъуэм и 23, махуэку

ПсыкIэ зэIыпх хъу лэчым и ду-
нейпсо махуэщ

1965 гъэм СССР-м и Кинематог-
рафистхэм я союз къызэрагъэпэ-
щащ

1794 гъэм къалъхуащ адыгэ 
еджагъэшхуэ, тхыдэдж, филолог, 
узэщIакIуэ Нэгумэ Шорэ.

1920 гъэм къалъхуащ адыгэ 
усакIуэ цIэрыIуэ, зэдзэкIакIуэ, 

щIэ ныгъэлI КIуащ БетIал.
1947 гъэм къалъхуащ усакIуэ, 

журналист, зэдзэкIакIуэ Уэрэзей 
Афлик.

1979 гъэм къалъхуащ «Адыгэ 
псалъэ» газетым и къудамэм и 
унафэщI, Къэбэрдей Адыгэ Хасэм 
и тхьэмадэм и къуэдзэ, АР-м щIыхь 
зиIэ и журналист НэщIэпыджэ За-
мирэ.

Дунейм и щытыкIэнур
«pogoda.yandex.ru» сайтым зэри-

тымкIэ, Налшык уэшх къыщешхы-
нущ. Хуабэр махуэм градуси 6 - 7, 
жэщым градуси 5 щыхъунущ.

ЩэкIуэгъуэм и 24, мэрем

Мыщэхуэным и дунейпсо ма-
хуэщ

1927 гъэм Москва къыщызэIуа-
хащ Опереттэм и къэрал театрыр.

1956 гъэм КПСС-м и ЦК-м унафэ 
къищтащ балъкъэр, къэрэшей, 
 къалмыкъ, ингуш, шэшэн лъэпкъ-
хэм я автономиер зэфIэгъэувэжы-
ным теухуауэ.
1947 гъэм къалъхуащ адыгэхэм, 
Кавказым я тхыдэр зыдж, АР-мрэ 
КъБР-мрэ щэнхабзэмкIэ щIыхь зи Iэ 
я лэжьакIуэ Половинкинэ Тамарэ.

1966 гъэм къалъхуащ къэбэрдей 
радиожурналист Гъубжокъуэ Ро-
метэ.

Дунейм и щытыкIэнур
«pogoda.yandex.ru» сайтым зэри-

тымкIэ, Налшык уэфIу щыщыты-
нущ. Хуабэр махуэм градуси 10 - 11, 
жэщым градуси 6 щыхъунущ.

Сэ сыщыпсэур Налшык къалэм и 
уэрам нэхъ щэху дыдэхэм ящыщщ, да-
хэщ, бгъуфIэщ. Машинэ зэхэзежэр щы-
мащIэщ, къэкIыгъэ щхъуантIэхэм щIа-
гъэнащи, гъэмахуэм деж гупсэхугъуэ 
щыбгъуэту апхуэдэщ. Уэрамым и 
кIыхьагъыр зи километрым щIигъу 
къыщIэкIынщ - къэспщакъым, абы 
ирикIуэу асфальтыр телъщ. Абы зэри-
хьэр франджыхэм я коммунист пар-
тым и лIыщхьэу щыта Торез Морис и 
цIэрщ. Иджыпсту абы и дунеям, къи-
гъэщIам сытетхыхьыну аракъым, къа-
лэмри къыщIэсщтар абы щхьэкIэ-
къым. Ар зыфIэгъэщIэгъуэнхэм къа-
гъуэтыжынщ абы теухуа хъыбархэр. 

ТОРЕЗ Морис и цIэр зезыхьэ уэрамыр 
Налшык и гъущI гъуэгу вокзалым и щIы-
багъым къыдэтщ. ПщэдджыжькIэ, 
лэжьакIуэ сыщыкIуэкIэ, ищхьэкIэ сы-
дэкIуейурэ есIуэнтIэкIыу нэгъуэщI уэра-
мым сытехьэжын хуей мэхъу. Унагъуищ 
къудейщ абы тесыр.

Япэм щыгъуэ а щIыпIэр зэщIэкIэжарэ 
кIэрыхубжьэрыху идзыпIэу, хьэулейхэр, 
фадэм дихьэхахэр жэщи махуи щызэхуэ-
су щытащ. Иджыпсту Iуэхур апхуэдэ 
дыдэу щытыжкъым, ауэ, итIанэми, щIа-
гъуэкъым, абдежым щыпсэу унагъуищри  
 гугъу ирагъэхьу, ар ефапIэ-ешхапIэ 
 щащIри мащIэкъым. Нобэми дзыхьщIы-
гъуэджэщ уи сабийм и закъуэ а уэрамым 
дэбутIыпщхьэну, ауэ, Iэмалыншагъэщи, 
абыкIэ щызекIуэн хуей мэхъу - сабийхэр 
къалэ курыт еджапIэ №4-м, балигъхэр - 
автобус къэувыIэпIэм макIуэ.

Зы лъэныкъуэмкIэ гъущI гъуэгу вокза-
лым и сэрейр уэрамым и кIыхьагъкIэ 
ирокIуэ, мыдреймкIэ - унагъуищым я 
куэбжэхэр къэгъэзащ. Уэрамыр къызэра-
гъэнэху уэздыгъи пкъохэм пыдзауэ щы-
такъым япэм. ЗэрыжаIэщи, жэщым нэм 
къыщIэIэбэр умылъагъуу апхуэдэт, 
иджы зыгуэрхэр къоблэ. 

Ди уэрамым тесхэр илъэс зыбжанэкIэ 
узэIэбэкIыжмэ дызэхыхьэри, щIыхьэху 
тщIащ, щIыпIэ гурымыхьыр зэщIэдгъэ-
къабзэри, пхъэнкIийр дедгъэшащ, 
жыгыжьхэр, къуацэжьхэр идупщIыкIащ. 
КIэщIу жыпIэмэ, нэхъ ущызэкIэщIэплъ 
хъууэ тщIащ.

Гъуэгуращи, къиударэ, уэшх къешха-
мэ, зэпрыкIыгъуейуэ апхуэдэщ. Пэжщ, 
иджыпсту нэхъ зыгуэр хъуащ - къиуда-
хэм мывэ кIэщхъхэр иракIутащ. Ас-
фальти тралъхьэну жаIат, ауэ нобэр 
къыздэсым Iуэхур кIуэтакъым. Дыщыгу-
гъынщ гъуэгухэр зэгъэпэщыжным хуэ-
гъэзауэ ди республикэм фIы дыдэу 
щагъэзащIэ къэрал программэр абыи 
къэсыну. 

Ахэр псори зыгуэр хъунт икIи 
удэкIуэтэнт, мы Iуэхум гур зыгъэуз гуэр 
хэмылъамэ. Ар зэхьэлIар а уэрамым 
адыгэ усакIуэ, цIыху гъуэзэджэ, лъэп-
къым и набдзэхэм ящыщу къалъытэ 
 КIуащ БетIал и цIэр зэрызэрихьэрщ!

Дунейпсо тхыдэми, совет къэрал ды-
щапIами пщIэ яхуэщIын, ди блэкIам и 
фэеплъхэр дгъэлъэпIэн зэрыхуейри 
къызгуроIуэ, ауэ ди лъэпкъым къехьэлIа-
хэр, Iэмал щиIэхэм деж, япэ идгъэщамэ 
дауэ хъуну пIэрэт, жысIэуи согупсыс. 
Ярэби, а уэрамитIым я цIэхэр зэрахъуэ-
жамэ мынэхъыфIу пIэрэт? Ди хэт дэ То-
рез Морис? КIуащ БетIал-щэ?! 

Илъэс куэд дэкIакъым зэрытщIэжрэ 
Гагарин Юрэ и цIэр зэрихьэу Налшык 
щыIа уэрамым Идар Темрыкъуэ ейр 
зэрыфIащрэ. Космонавт цIэрыIуэм и 
лIыхъужьыгъэр ящыгъупщэжауэ ара-
къым - нэгъуэщI уэрамым фIащыжащ 
абы и цIэр. Абы щхьэкIи зыри къэхъуа-
къым. Мыбдежми апхуэдэу ящIми ягъэ 
мыкIыну къызолъытэ си щхьэкIэ.

Торез Морис и уэрамым нэмыщI КIуащ 
БетIал и уэрамым къедзылIащ урысей 
литературэм и классикхэу Островскэмрэ 
Жуковскэмрэ я цIэхэр зезыхьэхэр, адэкIэ 
къокIуэ Комсомольскэ, Ломоносовым, 
Мичуриным я уэрамхэр. Е мыбыхэм 
ящыщ зыгуэрымкIэ яхъуэжатэми хъунтэ-
къэ. 

Нэхъ гъэщIэгъуэныжращи, КIуащ Бе-
тIал и уэрамыр тIууэ зэпыудащ - абы 
укъытекIрэ Жуковскэм и цIэр зезыхьэм 
утехьэмэ, адэкIэ Комсомольскэм 
зытIэкIу урикIуэжмэ, дурэш цIыкIу гуэр 
ижьырабгъумкIэ ущыхуэзэнущ, унагъуэ 

зытхух дэсу. Мис абдежым адэкIэ щыпе-
щэж ди усакIуэ цIэрыIуэм и уэрамым. 

Мы къомыр къыщIестхэкIым нэхъыбэу 
и щхьэусыгъуэр адыгэ лъэпкъым зэра-
щыгъупщэжарщ, псом хуэмыдэу щIалэ-
гъуалэм зэрамыщIэрщ КIуащ БетIал 
 къикIуа гъуэгуанэмрэ лъэпкъым абы 
 хуилэжьамрэ.

«ЛIы ныбжь къимыгъэщIами, КIуащ 
БетIал адыгэ лъэпкъым и гум къыщIинэн 
лэжьыгъэрэ гуащIэрэ куэду къызэри-
нэкIащ, адыгэ лъэпкъыр зэрыпагэ хъу-
гъуэфIыгъуэщ абы и IэдакъэщIэкIыр, и 
цIэмрэ и пщIэмрэ зэи мыкIуэдыжынщ. 
Дунейм тетыху - зауэ гуащIэм щыхэтами, 
лэжьыгъэ IэнатIэ щыпэрытами - БетIал 
зы махуэ закъуи игъэпудакъым адыгэ-
лIым и пщIэмрэ и щIыхьымрэ, нобэр 
къыздэсым яхуэIуэтэщIыркъым абы 
хэлъа цIыхугъэмрэ лIыгъэмрэ я хъы-
барыр. 

Апхуэдэ хъыбар къэзымыlуэтэжа 
 яхэткъым БетIал и ныбжьэгъуахэмрэ и 
лэжьэгъуахэмрэ - ар зыцIыхуу щыта дэт-
хэнэми. Нэхъыжьми нэхъыщIэми бзэ 
 къахуэзыгъуэт, я пщIэр зылъытэф 
 цIы хушхуэт БетIал, и нэмысрэ и щэны-
фIагъкIэ, и акъылрэ и щIэныгъэкIэ 
цIэрыlуэ хъуауэ. ЦIэрыIуэ зэрыхъуам 
ирипагэхэм, зи щхьэр япэ изыгъэщхэм 
ящыща къым БетIал, гу лъитэххэу 
къыщIэкIынтэкъым и щхьэм и уасэм, и 
напщIэ телътэкъым ар - апхуэдэращ 
цIыхум я гум фIыкIэ къинэр, ящымы-
гъупщэр. Апхуэ дэхэм ящыщщ БетIал - ар 
къыдалъхуауэ, и лъым хэпщауэ къыдэ-
гъуэгурыкIуащ», - дыкъыщоджэ тхакIуэ 
Къармокъуэ Хьэмид и IэдакъэщIэкIхэм.

«Зэман бзаджэм халъхуахэм ящыщщ 
КIуащ БетIал. И адэм пцIы тралъхьэри, 
лъэныкъуэ ирагъэзащ, утыкум къина 
щIалэм игъэващ «бийуэ» ягъэIуа адэм 
къыщIэна сабий насыпыншэм и дунейр, 
абы и фэм дэкIар къызыфIэгъэщIы-
гъуейтэкъым. Институтыр къиуха нэу-
жьи, и Хэкум ирагъэсакъым БетIал - 
 КъуэкIыпIэ Жыжьэм лэжьыгъэ «къыщы-
хуагъуэтащ», ари лъэныкъуэ ирагъэзын 
хуейти. 

Зауэр къэхъеящ абы здэщыIэм. Зы ма-
хуи зиlэжьакъым БетIал: Iэщэ къищтэри, 
зауэм Iухьащ. Иухатэкъыми, къелащ 
 зауэм - лIыгъэ зэрихьауэ. И лIыгъэм 
къыпэкIуащ Невский Александр и орде-
ныр, Хэку зауэ, Вагъуэ Плъыжь орден-
хэр. Хэкум зэрикъуэ пэжыр lупщI ищIащ 
абыкIэ: лей къыкIэлъызэрахьами, зыми 
зыхуигъэгусакъым, илъэсиплIкIэ мафIэ 
лыгъэм хэтащ, Хэкум и хъумакIуэ хахуэм 
зэрихабзэу. 

Зауэм къикIыжа нэужь, аспирантурэм 
щIэтIысхьэри, щIэныгъэлI цIэрыIуэ 
Яковлев Николай деж щеджащ. Аспи-
рантурэр къиухри, БетIал Налшык къи-
гъэзэжащ, щIэныгъэ-къэхутакIуэ инсти-
тутым щылэжьащ. Абы щыгъуи мащIэрэ 
ираудэкIакъым абы хьэIупс ящIам зэри-
къуэр. И щхьэр щыщIрагъэхьаи къэ-
хъуащ.

Жагъуэгъуми къелащ, япикIуэтакъым: 

хэутэн ящIыфхэм ящыщтэкъым БетIал, 
щIэныгъэкIи, акъылкIи, цIыхугъэкIи 
ефIэкIырт фIы игу къызыхуимылъхэм, 
арауи къыщIэкIынт абыхэм ягу темыхуэр. 
БетIал щIэныгъэ куу зэриIам сэ фIыуэ 
сыщыгъуазэщ. Бзэ зыбжани ищIэу щы-
тащ. И анэдэлъхубзэмрэ урысыбзэмрэ 
нэмыщI, нэмыцэбзэкIэ псалъэрт, кур-
жыбзэкIэ усэ къеджэрт. Хьэрыпыбзэми 
хэзагъэу щытащ: Дохъушыкъуей щыщ 
ефэнды гуэрым зэредэуар сощIэж, 
 Къу р Iэным щыщ сурэм тэмэму къызэ-
ремыджэмкIэ къиумысри.

Ныбжьэгъу и куэдт БетIал, ныбжьэ-
гъум захиIэтыкIыртэкъым.

Академик Толстой Никитэ, композитор 
Мурадели Вано сымэ я деж къыщыщIэ-
дзауэ Къэбэрдей уэрамым тес шырыкъу-
лъэщI Щамил деж нэсу - а псори и ныб-
жьэгъут БетIал, хэплъыхь ищIыртэкъым: 
зигу къыхуэкъабзэм езыри яхуэкъабзэт. 
БетIал дунейм щехыжам щыгъуэ Гамза-
товыр гъащ, уси итхащ. Щамили игъеящ 
и ныбжьэгъу усакIуэр...» - игу къи-
гъэкIыжырт Къэбэрдей-Балъкъэрым и 
цIыхубэ тхакIуэ Нало Ахьмэдхъан.

КIуащ БетIал илъэс зыбжанэкIэ 
щыпсэуащ Шортэн Аскэрбий и унагъуэм. 
А тIур зэныбжьэгъут, зэкъуэшым хуэдэуи 
зэрылъагъурт. БетIал, а лъэхъэнэм 
зыщыпсэун иIэтэкъыми, Аскэрбий и деж 
ишат щигъэIэну. 

Къэбэрдей-Балъкъэрым щIыхь зиIэ и 
артисткэ Шортэн Даниткэ куэдрэ игу 
 къигъэкIыжырт КIуащ БетIал теухуа 
 хъыбархэр.

«Гум дыхьэ цIыхут БетIал. ЩIалэ къа-
мылыфэ лъагъугъуафIэт, Iэпкълъэпкь 
зэIэщIэлът, тIэкIуи щIакъуэт. Ди деж 
щыIэху гу лъыстащ БетIал псэ къабзэ 
зэриIэм, нэмыс, хабзэ зэрыхэлъым. 
ЦIыху губзыгъэт, акъылыфIэт, и 
псэлъэкIэм удихьэхырт. БетIал щхьэ-
гъусэ къыщыхуашами и хьэгъуэлIыгъуэм 
хэтащ Аскэрбий. Ди деж куэдрэ къакIуэу, 
щыIэу щытащ абы и анэри, и шыпхъу 
Зои, Тамари, адрей нэхъыщIэ цIыкIум и 
цIэр сщIэжыркъым, ари я гъусэу. Мис 
апхуэдэу БетIал си нэгу къыщIэнащ.

Нобэ хуэдэу сощIэж а тхьэмыщкIэр 
 дунейм щехыжар. 1957 гъэм накъыгъэм 
и 1-м Май махуэшхуэхэр дгъэлъэпIэну 
зыдгъэхьэзырырт. Ди унэ гуфIэгъуэ Iэнэ 
щыдгъэуват. ХьэщIэу къедгъэблэгъат 
театрым и режиссёр нэхъыщхьэмрэ абы 
и щхьэгъусэмрэ. Iэнэм дыпэрытIыс-
хьэнщ щыжытIэм, телефоныр къеуащ. 

- Майе, псынщIэу фыкъакIуэ, БетIал 
щыIэжкъым, - къызжиIащ абы и щхьэ-
гъусэ Тамарэ. Сэ зэхэсхам си лъэр щIи-
гъэхуащ, БетIал зэрыщымыIэжыр 
фIэщщIыгъуейт. Сыхьэт зыбжанэ ипэкIэ 
тлъэгъуа къудейт. Хъыбар гуауэ къыс-
Iэрыхьар Аскэрбий щыжесIэм, къысщIэ-
губжьащ, зэхихар делагъэу къыщы хъурт: 
«Дауэ ар, БетIал мыпсэужуи?» ДыкIуащ 
къалэ сымаджэщым, Щомахуэ Амыр-
хъани ди гъусэу. ДыздыщIыхьам, тлъэ-
гъуар пэжт - БетIал щыIэжтэкъым…

Аскэрбий абдежым хъыбар яри-
гъэщIащ ди артистхэмрэ БетIал и адэ 
 къуэшым и къуэмрэ. Хьэдэр унэм яшэ-
жащ. ИтIанэ Ленинскэ еджапIэ къалэ 
цIыкIум и пэшышхуэм къашэри, цIыхухэм 
иужь дыдэу ирагъэлъагъужащ», - жиIэ-
жат Шортэн Даниткэ.

ГъащIэ кIэщIу щытами, КIуащ БетIал 
хузэфIэкIащ лъэужьыфI къигъэнэн. 
ЦIыху пэжу, адыгэгу иIэy дунейм тетащ. 
БетIал умыцIыхуми, и тхыгъэхэм къыб-
жаlэ абы и хьэл-щэнхэр. УсакIуэм и дэт-
хэнэ зы сатырри гъэнщIащ цIыхугъэкIэ, 
гуапагъэкIэ. Езы БетIали апхуэдэу щы-
тащ.

КIуащ БетIал и усэмкIэ си тхыгъэр 
сухыну сыхуейт. Мы сатырхэм къагъэ-
лъагъуэ ар зыхуэдар, и гур адыгэм, 
лъэпкъым яхуитхьэщIыкIауэ зэрыпсэ-
уар: и гъащIэр кIэщIми - купщIафIэт. 

ДыгъэфI махуи жэщ мазэгъуи
Сызыщышынэр зыщ:
«ИщIэгъа щыIакъым щIагъуи,
ЛIащ, дыхуэарэзыщ», -
СхужыпIэнырщ, си лъэпкъ мащIэ:
Ар си лIэн тIэунейщ.
Уэ умыщI Iумпэм си гуащIэр,
Сэ уэ сырыуейщ.

ХЬЭЩЫКЪУЕЙ  Олег. 

Жыжьэ - гъунэгъу

«Уэ умыщI Iумпэм си гуащIэр!» КIэфо Ста-
линэтхэ я уна-
гъуэм щахъума 
сурэтым щы ф-
лъагъур щап-
хъэу къалъыта 
К ъ э б э р д е й - 
Балъкъэр пед-
т е х  н и к у м ы м 
1934 - 1935 гъэ-
хэм етхуанэу 
къы щIи гъэкIа 
егъэ    д жа   к Iуэ -
хэрщ. Су рэ тым 
итщ егъэджа-
кIуэ 20-рэ сту-
дент 34-рэ. Абы-
хэм яхэтщ КIэ-
фохэ Жангулэз-
рэ Марья нэрэ. 
Илъэс 90-м 
нэблэгъа сурэ-
тым зи благъэ, 
Iыхьлы къы  щы-
зы ц Iыхужхэр 
редакцэм фы-
къатхэмэ ди гуа-
пэт, зэман гу-
гъум зи щIалэ-
гъуэр хиубыда-
хэм я гъащIэм 
теу хуауэ фщIэм 
дыщывгъэгъуа-
зэу.

Нэвагъуэ жиIэу адыгэбзэм хэт псалъэ дахэм пыщIащ 
гъэщIэгъуэн куэд… «Си нэвагъуэр сыбгъэлъагъу-
жащ» жиIэмэ, удын хьэлъэ зыхищIауэ къокI. Адыгэр 
щысымаджэм деж и хабзэщ и нэр зэтрипIэрэ ирикъу-
зэу. Апхуэдэхэм деж жаIэ цIыхум и нэвагъуэр, пэж 
дыдэу, илъагъужу. ИкIи сымаджэм и нэвагъуэр илъа-
гъужмэ - и лIэгъуэр къэсакъым, имылъагъужмэ - куэд 
имыхьыжыну и фIэщ мэхъу ди лъэпкъым. 

СИ АНЭШХУЭР сымаджэ хьэлъэу хэлът, цIэимыIуэ 
узыр къеуэлIарэ, хущхъуэр сэбэп мыхъужу и Iеигъуэм нэ-
сауэ. Си адэр лэжьыгъэ IуэхукIэ емыжьэу мыхъуну зэхэ-
зехуэн хъуат, и анэ сымаджэр къигъэнэну хуэмейуэ. Ар 
ди анэшхуэм къыщищIэм, и напIэр зэтрипIэщ, и пэбгым 
къекIуалIэ нэ къуапитIыр ирипIытIэри: «Умыгузавэу 
ежьэ, щIалэ, къэсакъым иджыри!», - жиIауэ щытащ. Сыт 
абы къикIыр жысIэу, илъэс 13 фIэкIа мыхъу сэ сыще-
упщIым, щэхуу жэуап къитащ: «Си нэвагъуэр исыжрэ 
имысыжрэ сеплъауэ аращ. Уи адэм зимыгъэгуващэмэ, 
сыпсэууэ къекIуэлIэжынущ». Сэ ар хуабжьу згъэщIэ-
гъуат, игъащIэ псокIи гукъинэ сщыхъуащ. 

Тхьэмахуэ иримыкъу хуэдизкIэ къэтауэ, си адэр 
 къекIуэлIэжащ. Къызэрысыжу, аргуэру лэжьапIэм 
къыщIакъузащ, УрысеймкIэ къалэ жыжьэ гуэрым 
ягъэкIуэну. Абы щыгъуэ нанэ идауэ щытакъым ар «си 
нэвагъуэр исыжкъым», жиIэри, икIи махуэ бжыгъэ нэхъ 
дэмыкIыу дунейм ехыжат. 

Медицинэ и лъэныкъуэкIэ а Iуэхугъуэм лъабжьэ гуэри 
иIэу къысхуэтIэщIакъым, сыт хуэдизрэ сымылъыхъуами. 
Ауэ, адыгэм сытым дежи и фIэщхъуныгъэ, Iэзэгъуэ, хаб-
зэ, щIэныгъэ иIэжу зэрыщытам тепщIыхьмэ, къы-
ддекIуэкI дуней еплъыкIэм лей хэлъкъым. 

АтIэ, сыт нэвагъуэр зищIисыр? Сыт лэжьыгъэ абы 
 игъэзащIэр? 

Нэкугъуэм иIэщ гъуанэ фIыцIэ, зи щIэр умылъагъу ма-
щэм хуэдэу куууэ къыпщыхъуу. Мис аращ нэвагъуэ хъу-
жыр. УрысыбзэкIэ жыпIэмэ - зрачок. КъызэрахутамкIэ, 
цIыхум и нэм щIэпсэ нэхум нэф имыщIын папщIэ, нэва-
гъуэм нэхум и нэхъыбэр зэщIешэ, хьэршым щыIэ мащэ 
фIыцIэхэм (черная дыра) зэрызэщIашэм хуэдэу. ГъэщIэ-
гъуэнракъэ, нэвагъуэр зэрызэхуишам е ин зэрыхъуам 
тращIыхьу, дохутырхэм жаIэфынущ цIыхум къефыкI 
узыфэхэр, зрихьэлIа хущхъуэр зыхуэдэр е зэгупсысыр. 
Псалъэм папщIэ, цIыхум афиян зрихьэлIамэ, пцIы 
иупсмэ, зыгуэр къеузмэ, мыхъумыщIагъэ гуэр игу 
къэкIамэ, е фIыуэ илъагъур илъэгъуамэ, абы и нэва-
гъуэр инышхуэ мэхъу. ЦIыхум и нэгум нэху тебгъапсэмэ, 
гущыкI зыхуиIэ гуэрым Iуплъамэ - зызэхуешэ, кIыфIым 
хэтмэ ин мэхъуж. Ауэ мыпхуэдэу газетым къидджыкIащ 
жыфIэу, зи нэвагъуэр ин хъуахэм хьэрэмагъ фигу къа-
хуэвмыгъэкI, щыIэщ хущхъуэ, нэ уз зиIэхэм я нэвагъуэр 
ин хъун папщIэ, нэм щIагъаткIуэу!

Нэр мыинми, къалэнышхуэ егъэзащIэ, гугъусыгъуу 
зэхэлъщ: цIыхур махуэм къриубыдэу 14000-рэ и нэр 
егъэупIэрапIэ; цIыхум и нэджыджым телъ уIэгъэр 
псынщIэ дыдэу мэкIыщ сыхьэт 48-м къриубыдэу; къалъ-
хуагъащIэхэр нэпсыншэу магъ! Абыхэм нэпс щаIэр я 
ныбжьыр тхьэмахуи 4 - 13 ирикъуа нэужьщ; цIыхум и нэ-
кур зэи хэхъуэркъым, къыщалъхуам щыгъуэ зэрыщыта 
дыдэу къызэтонэ; нэр зи цIыкIуагъ пкъыгъуэ мелуанитIу 
зэIылъщ!; цIыхум и гукъэкIыжхэм я процент 80-р и нэкIэ 
илъэгъуам хуозэ; цIыхур щыгъкIэ и пэпсри пож. Ар 
пэшынкъым, атIэ нэпсщ, нэм икIыу пэ кIуэцIкIэ къежэха-
уэ; цIыхум къэзыхъуреихь дунейр зэрилъагъур щхьэкуцI-
кIэщ, армыхъумэ нэкъым. Нэр сурэттехыу убж хъунущ. 
Абы илъагъур щхьэкуцIым къелъытэри, и пащхьэ ит псо-
ри зищIысыр къыгурыIуэу аращ; нэм екIуалIэ лыпцIэхэм 
нэхъ псынщIэ Iэпкълъэпкъым илъкъым. НапIэзыпIэ 
жыхуиIэ псалъэм къеIуатэ ар; уи нэр зэтехауэ укъе-
псыфынукъым; цIыхунэ узыншэм зы плъыфэм и фэгъу 
500 зэхегъэкIыф; цIыхум и Iэпкълъэпкъ псом щыщу нэ-
джыджым и закъуэщ лъынтхуэ зэмыкIуалIэр; нащхъуэ-
хэр псори зэблагъэщ, къызытехъукIыжар зы пасэрей 
адэжьщ; цIыху къэс и зы нэм нэхъыфIу елъагъу адрейм 
нэхърэ; цIыхур хьэщыкъ зыхуэхъуам щыIуплъэкIэ, и 
нэвагъуэр процент 45-кIэ нэхъ ин мэхъу. 

ФЫРЭ  Анфисэ.

Си  нэвагъуэр
сыбгъэлъагъужащ!

Нартыхур Iуахыж
Республикэм и мэкъумэшыщIэхэр нэхъыщхьэу 

зэлэжь къэкIыгъэхэм ящыщщ нартыхур. Абы зэрегу-
гъум и фIыгъэ къекIыжащ мы гъэм - гъавапхъэу тонн 
зы мелуан хуэдиз кърахьэлIэжащ. 

КЪЭБЭРДЕЙ-Балъкъэрым Мэкъумэш хозяйствэмкIэ и 
министерствэм и пресс-IуэхущIапIэм къызэритамкIэ, абы 
ехьэлIа лэжьыгъэхэр къанэ щымыIэу зэфIэкIынущ, рес-
публикэм и бгылъэ щIыпIэхэм мы махуэхэм ар щы-
Iуахыжмэ.

Министерствэм къигъэлъагъуэ бжыгъэхэм къы зэ-
рыщыхэщымкIэ, гъавапхъэмрэ джэшхэкI лIэужьыгъуэ-
хэмрэ псори зэхэту тонн 1250-рэ республикэм къыщра-
хьэлIэжащ.

СатуущIхэр ирагъэблагъэ 
Херсон облас-

тым промыш-
л е н н о с т ы м р э 
сатумкIэ и ми-
н и  с т е р с т в э м 
з э б г р и  г ъ э х а 
х ъ ы  б а р х э м 
к ъ ы з э р ы х э -
щымкIэ, щIына-
лъэм и куейхэм 
мэкъумэш жар-
мыкIэхэр щызэ-
хашэ, цIыхухэр 
ерыскъыпхъэ-
хэм кIэ, хьэп-
шып зэхуэмыдэхэмкIэ къызэгъэпэща хъун папщIэ. 

ЩIЫНАЛЪЭМ жармыкIэу, сату щIыпIэу 30-м нэблагъэ 
махуэ къэс щолажьэ - зыгъэпсэхугъуэхэри хэту. Хьэры-
чэтыщIэхэр, уней IуэхущIапIэхэр, я щхьэ хуэлэжьэжхэр са-
ту щащIын щIыпIэхэмкIэ къызэрагъэпэщ, абы пщIэ гуэри 
щIамыту.

Ди республикэм и цIыхухэу Херсон областым и жар-
мыкIэхэм хэтыну, я ерыскъы хьэзырхэр, ахэр къызыха-
щIыкIхэр, хьэпшыпхэр зыгъэлъэгъуэну, а щIыпIэхэм 
абыхэмкIэ сату щызыщIыну хуейхэр ирагъэблагъэ.

БЭТОКЪУЭ  Албэч.

«FIHAV-2023»-рэ IэнатIэ куэд къызэщIэзыубыдэ 39-нэ дуней-
псо гъэлъагъуэныгъэ-жармыкIэ Кубэм и къалащхьэ Гаванэ 
иджыблагъэ щекIуэкIащ. Сату-промышленнэ зэхуэсышхуэм 
 кърихьэлIащ къэрал 60-м щIигъум я лIыкIуэхэр. 

ДИ ГУАПЭ зэрыхъущи, абы и лэжьыгъэм хэтащ Къэбэрдей-Балъ-
къэрым и «Терекалмаз» АО-р икIи и «Экспокуба» IуэхущIапIэм щи-
гъэлъэгъуащ мывэм зэрелэжь, зэрызэпах и Iэмэпсымэхэр. Абы 
 кърихьэлIахэм ар гъэщIэгъуэн ящыхъуащ, Iуэхум ехьэлIауэ иужькIэ 
зэпсэлъэн мурадхэр зэрыщыIэр къыщыхагъэщащ. 

ЗэрытIщэщи, налмэсыр и лъабжьэу Урысейм къыщыщIагъэкI 
IэмэпсымэхэмкIэ «Терекалмаз» АО-р къэралым и IуэхущIапIэ нэ-
хъыфI дыдэхэм хохьэ. 

Гаванэ къалэм иджы щекIуэкIа гъэлъэгъуэныгъэ-жармыкIэм 
«Терекалмаз»-м нэмыщI хэтащ Урысей Федерацэм щIыдагъэр, 
газыр къыщIэзыш, машинэхэр зэпкърызылъхьэ, медицинэ, фар-
мацевт, ерыскъым, химие промышленностым елэжь и IэнатIэхэу 
20-м щIигъу.

АЛЫДЖЫКЪУЭ  Руслан.

Къалэ судыр хоплъэ
КъБР-м и прокуратурэр арэзы те-

хъуащ Налшык къалэ администрацэм и 
Iэтащхьэм и къуэдзэм ехьэлIауэ къа-
Iэта уголовнэ Iуэхум. Ар ягъэкъуаншэ 
УФ-м и УК-м и 286-нэ статьям и 1-нэ 
Iыхьэм къыщыхьа щIэпхъаджагъэр 
(къулыкъу зыIыгъым и хуитыныгъэхэм 
къимыубыду абыхэм зэребэкъуар, 
къэралым и сэбэп зыхэлъхэр къызэ-
пиуду) илэжьауэ. 

СЛЕДСТВИЕМ къызэрилъытэмкIэ, 
Налшык къалэм и щIыпIэ администра-
цэм судым зыхуигъэзащ къалэдэсхэм 
 хабзэм ебакъуэу ящIа ухуэныгъэ зыб-
жанэр Iухыжыным ехьэлIауэ. Суд уна-
фэхэм ятеухуа тхылъхэр Iэрагъэхьащ 
Урысей ФСС-м и управленэу КъБР-м 

щыIэм, Налшык къалэм и суд приставхэм 
ар ягъэзэщIэн папщIэ. 

Ягъэкъуаншэм, 2019 - 2021 гъэхэм Нал-
шык къалэ администрацэм и цIэкIэ суд 
приставхэм я IэнатIэм письмохэр хуи-
гъэхьащ, щхьэзыфIэфIыгъэкIэ ящIа 
ухуэныгъэхэр Iухыжыным ехьэлIауэ яIэ-
рыхьа тхылъхэм къызэрырагъэгъэзэ  -
жыр иту. Къапщтэмэ, ар зэран хуэхъуащ 
щы хьэрым и архитектурэ-художественнэ 
 теплъэм, псэупIэм ехьэлIауэ къэралым 
щыгъэува хабзэхэм. 

Уголовнэ Iуэхур хэплъэну Налшык къа-
лэ судым иратащ.

Гъавэм и пIэкIэ - 
жыгхэр

Лэскэн район прокуратурэм къип-
щытащ щIыпIэ самоуправленэм и ор-
ганхэм щIыр хабзэм тету къэгъэ-

сэбэпыным ехьэлIа хабзэр зэрагъэза-
щIэр. 

КЪЫЗЭРЫЩIАГЪЭЩАМКIЭ, районым 
и администрацэм бэджэнд зэгурыIуэны-
гъэкIэ К. цIыхубзым щIы хухихащ, Iэщ 
гъэхъуным къыхуигъэсэбэпын папщIэ. 
НаIуэ зэрыхъуащи, абы жыг щыхисащ. 

Апхуэдэ ныкъусаныгъэхэр кърикIуащ 
щIыпIэ администрацэм «А» уней Iуэху-
щIапIэм ирищIылIа зэгурыIуэныгъэми. 
Ар гъавэхэкIхэмрэ нэгъуэщI мэ къу-
мэшхэкI гъэкIыным теухуауэ щытами, 
абыи жыгхэр щыхисащ. 

Районым и прокуратурэм щIыпIэ адми-
нистрацэм хуигъэуващ а щыщIэныгъэхэр 
игъэзэкIуэжыну, бэджэндырылажьэхэм 
ярищIылIа зэгурыIуэныгъэхэр икъутэжу, 
щIыр зыхуей хуигъэзэжыну, къызэры-
гъэсэбэпыпхъэм елъытауэ. 

Iуэхур зэрекIуэкIым прокуратурэм и 
нэIэ тетщ. 

Зыгъэхьэзырар  УАРДЭ  Жантинэщ.

КъБР-м  и  Прокуратурэм 

Мэкъумэш  IэнатIэм

«Терекалмаз»-м и зэфIэкIхэр Гаванэ щегъэлъагъуэ

Урысей Федерацэм и лъэпкъхэм я зэ-
къуэ тыныгъэр гъэбыдэным, щIалэ гъуалэр 
физкультурэмрэ спортымрэ дегъэхьэхы- 
ным хуэунэтIа зэхьэзэхуэ алыдж-урым 
бэнэкIэмкIэ иджыблагъэ щекIуэкIащ Дзэ-
лыкъуэкъуажэ. Абы хэтащ бэнакIуэ ныб-
жьыщIэу 150-м нэблагъэ. 

ЗЭХЬЭЗЭХУЭМ кърикIуахэр зэхалъхьэжа 
нэужь те кIуэныгъэхэр къэзыхьахэр ягъэ-
белджылащ - апхуэдэхэр 75-рэ мэхъу. Япэ 
увыпIэр къа хьащ бэнакIуэ 25-м, етIуанэр - 
23-м, ещанэр - 27-м. Абыхэм псоми медал-
хэмрэ щIыхь тхылъхэмрэ иратащ.

Къыхэдгъэщынщи, зэхьэ зэ хуэм хэтащ 
КIуэкIуэ Махъ ты и къуэхэу Темболэт, Къас-
болэт, Бекболэт, Къантемыр сымэ икIи абы-
хэм я хьэлъагъ елъытауэ щыбэна гупхэм 
дыщэ медалхэр псоми къыщахьащ. Ар дэт-
хэнэ зы адэм и дежкIи гуфIэгъуэшхуэщ икIи 
гухэхъуэщ.

Зэкъуэшхэм я тренер Мыр зэкъан Заур 
абыхэм я адэ Махъты гуапэу ехъуэхъуащ 
щIалэ нэсхэр къызэригъэ хъум, я къэкIуэным 
егупсыс зэпыту абы зэрытелажьэм, хьэл-
щэн дахэхэр зэ рахилъхьэм, спортым зэ-
рыдригъэхьэхым папщIэ. 

Мейкъуапэ къалэм 
иджыблагъэ щекIуэкIащ 
Уры сей Федерацэм ушум-
кIэ и чемпионатрэ пэшэны-
гъэр къэхьыным хуэунэтIа 
зэхьэзэхуэрэ. Адыгейм и 
командэм нэмыщI, абы 
къри хьэлIащ Донецк Рес-

Къэрал, политикэ лэжьакIуэ цIэрыIуэ 
Мэлбахъуэ Тимборэ къыщалъхуа махуэм 
ирихьэлIэу абы и цIэр зезыхьэ Лъэпкъ 
къэрал библиотекэм фэеплъ пшыхь 
щекIуэкIащ. 

ЗЭIУЩIЭМ хэтащ КъБР-м исхэм я хуиты-
ныгъэр хъумэнымкIэ уполномоченнэ Зума-
кулов Борис, КъБР-м и Парламентым и де-
путат, КПРФ-м и щIыналъэ къудамэм и япэ 
секретарь Пащты Борис, КъБР-м и Парла-
ментым и депутат Кебеков Владимир, нэ-
гъуэщIхэри.

Библиотекэм и лэжьакIуэхэм «Имя - как 
при мета эпохи» тхылъ дапхъэ ягъэхьэзы-
ращ, лъэпкъым и къуэ щэджащэм и гъа-
щIэмрэ и гуащIэмрэ теухуауэ. 

Пшыхьыр къызэIуихащ икIи иригъэ кIуэ-
кIащ библиотекэм и унафэщI, филологие 
щIэныгъэхэмкIэ доктор, профессор, КъБР-м 
щIэныгъэхэмкIэ, щэнхабзэмкIэ щIыхь зиIэ и 
лэжьакIуэ Емуз Анатолэ. Абы и псалъэм 
къыхигъэщащ Мэлбахъуэ Тимборэ и уна-
фэм ущIэту улэжьэным зы лъэныкъуэкIэ 
пщIэрэ щIыхьрэ пылъами, тыншу зэрыщы-
мытар, и лэжьэгъухэми и щхьэми къалэн  
инхэр яхуигъэуву къызэрекIуэкIам къыхэ-
кIыу. 

- Къэрал лэжьакIуэ нэхъ цIэрыIуэхэм ящы-
щу щытащ Мэлбахъуэр. Лъэпкъым къыде-
кIуэкI хабзэ дахэхэр, нэхъыжьыфIхэм къыт-

Лъэхъуэщым
къыщыхутахэщ

Урысей ФСБ-м и управленэу 
 КъБР-м щыIэм и лэжьакIуэхэм 
къэ лъы хъуэныгъэхэр ирагъэ кIуэ-
кIыу къы зэпаудащ Iулъ хьэшхуэ 
къе Iыхыным пыщIа гупым зэрахьэ 
хабзэншагъэр. 

ЗэраубзыхуамкIэ, «Къэббалъкъ-
энерго» IуэхущIапIэм и унафэщIу 
щыта Мамыщ А.Ю., апхуэдэуи абы 
и лэ жьакIуэхэу Дэхъу Т.А., Жабоев 
В.М., Къуэныкъуей Н.А., Семэн М.Р. 
сымэ, республикэм электрокъару 
куэду къыщызыгъэсэбэпхэм щы-
гъуа зэти, абыхэм ягъэкIуэщIам хуэ-
зэм щыщ IыхьэфIыр щхьэщахын 
папщIэ ахъшэ къратырт. 

«Россети Северный Кавказ»-м и къудамэу Къэбэр-
дей-Балъкъэрым щыIэ «Къэббалъкъэнерго» IуэхущIапIэм 
иджыблагъэ «Псы къыщIэшыпIэ» подстанцым и транс-
форматорыр ихъуэжащ икIи абы и лъэщагъыр иджы мега-
вольтамперу 10 мэхъу, япэрейм иIар 6,3-щ.

ПСЫ къыщIэшыпIэм электрокъарукIэ къызэрегъэпэщ щIым 
псыр къыщIэзыш, ар зыгъэкъабзэ, иужькIэ Налшык щып сэу 
цIыху мин 260-м щIигъум зэфэн псы яхуэзыутIыпщ IэнатIэр. 
ИтIанэ, абы пыщIащ Шэджэм щIыналъэм и про мышленнэ 
IуэхущIапIэхэри. Абы и лъэщагъым куэдкIэ елъытащ электро-
къарукIэ ахэр ирикъуу къызэгъэпэща зэрыхъунур. 

«Жьы хъуа Iэмэпсымэр зэрызэтхъуэкIам гугъэ дегъэщI 
электрокъарур зыхуэдутIыпщ хабзэ IуэхущIапIэхэм зэпы-
мыууэ ар ялъэдгъэIэсыну, абы нэмыщI, Iэмал къыдет, ды хуэ-
ны къуэ хъумэ, нэгъуэщIхэми ар яхуэдутIыпщыну», - жиIащ 
«Къэббалъкъэнерго»-м и унафэщI Къарэ Муртаз. 

НАУРЗОКЪУЭ  Ислъам.

БЖЭIУПЭМ Iут розэхэр ип-
щIэу здэщысым, Лизэт гу 
лъи тащ, а и Iэр зыхэлъ ды-
дэм хуэзэу къыхэщ кIапэ 
псы гъуэ гъуабжафэм. КIэ-
лъып лъурэ ар кIэщIэкIуасэрт 
удз лъабжьэм. Шындыр-
хъуощ жиIэнущи, абыхэм нэр 
темыпыIэу къажыхь, я кIэри 
удзыфэщ… Гур здэжам 
пкъыр дэтхытхащ - розэр 
зыкIэщIэт унэ лъабжьэм и зы 
дзакIэ зыщIиукъуэдияуэ мы-
хъейуэ кIэщIэлът блэ гъуаб-
жэ кIыхь. Лизэт и пIэм ижы-
хьащи, лъэр хузэщIэхыр-
къым - егъэщIагъуэ ар къы-
зэ ремыуар. Иджы псом 
нэхъ рэ нэхъ зыщышынэр 
блэм зигъэпщкIункIэ зэры-
хъунурт - псэу итIанэ, гулэ-
гущтэ ухэмыкIыу. Асыхьэтым 
и джэду къуэлэнышхуэр игу 
къэкIри, еджащ. Ар къэ-
мысынкIэ Iэмал иIэтэкъым, 
Iэхэлъахэм итыххэмэ…

КIущэ къыбгъэдэлъэдащи, 
Лизэт и кIэкъуащIэр ире-

УмыгъэщIэгъуэнкIи уемы-
хъуэпсэнкIи Iэмал иIэкъым 
зи Iэм зыгуэр къигъэщI, 
 зэчий зэмылIэужьыгъуэхэр 
зы дэплъагъу цIыхухэм. Си 
щхьэкIэ къысщохъу абыхэм 
я щхьэ куцIыр нэгъуэщI зы-
гуэру зэхэлъу, абы и фIы-
гъэкIи я IэпэIэсагъэм, я зэ-
фIэкIым нэгъуэщIыжь къы-
щIихуу. Апхуэдэхэм ящыщщ 
иджыблагъэ нэIуасэ къыс-
хуэхъуа, сызэпсэ лъы лIэну 
Iэмал сиIа пщащэ цIыкIур - 
«Горянка» газетым и сурэт-
тех, шылэхъар дахэхэр зэIу-
зыщэ Ардавэ Тамарэ. 

Ар лъэпкъкIэ Тэрч районым 
хыхьэ Къаншыуей къуажэм 
щыщщ. Ауэ къыщалъхуари 
къыщыхъуари Налшыкщ. 
Къа лэм дэт еплIанэ курыт 
еджапIэр къиухащ,  КъБКъУ-м 
и экономикэ факультетым и 
менеджмент къудамэм щIэ-
ны гъэ нэхъыщхьэ щызригъэ-
гъуэтащ. «Есэпымрэ сэрэ ды-
зэ пэ IэщIэт, а IэщIагъэм сызэ-
римылэжьэнури сщIэрт, - зы-
къеумысыж си псэлъэгъум. 
- Къыпхуэсэбэпынущ, щIэ-
ныгъэ уиIэн хуейщ, жаIэри си 
адэ-анэм сыщIагъэтIысхьати, 
къэзухащ. Аракъэ ди нэ-
хъыжьхэм я Iуэху еплъыкIэр, 
IэщIагъэр лэжьыгъэу ябжыр-
къым, щIэныгъэрщ нэхъапэр, 
кабинет ущIэсу е завод ущы-
ла жьэущ зэрыхуейр». 

Гъуазджэм епха лэжьыгъэ-
хэр сыт щыгъуи фIэгъэщIэ-
гъуэнт Тамарэ, дизайнер хъу-
ну хуейт. Ар къыщемыхъу-
лIэм, сурэт техыным зыхуи-
гъэ сащ, абы ирилажьэуи 
щIи дзащ. ИлъэситI мэхъу 
«Горянка»-м и сурэттехыу 
зэры лажьэрэ. 

«Адыгэ фащэр фIыуэ слъа-
гъурт, сытым дежи абы сыди-
хьэхырт. Адэшхуэ-анэшхуэ 
зиIахэм къахуэнауэ срихьэ-
лIэрт къамэ, бгырыпх, шылэ-
хъар хуэдэхэм. Ди лъэпкъыр 
политикэ залымыгъэ зраха-
хэм, зи мылъку зытрахахэм 
ящыщ ти, ди нэхъыжьхэм 
зыри къытхуагъэнэфатэ-
къым, щIэин дахэ зиIэхэм 
 се хъуапсэрт. Сеплъу сыщыс-
кIэ зыми зэрызимыхъуэжы-
нур къыз гурыIуэри, сэ езым 
сщIы  ну яужь сихьащ. Нал-
шык тыкуэнхэм, IуэхущIапIэ 
зэмылIэужьыгъуэхэм къы-
щыс лъы хъуащ зытесщIыкI 
хъун шылэхъар, ауэ гурыхь 
сщы хъун срихьэлIакъым. Зэ-
Iус щэн щIэздзэри сыдихьэ-
хащ, фащэ зыд си ныбжьэгъу-
хэми яхуэсщIыну зыкъысхуа-

ЗэIущIэхэр

ХэкулI щэджащэ
хуагъэна хьэл-щэн нэхъыфIхэр дэплъагъурт 
а цIыху акъылыфIэм. Къэбэрдей-Балъкъэ-
рым и унафэщIым хузэфIэкIырт щIыналъэм 
щыпсэу лъэпкъ псори зэкъуигъэувэну. Ар 
шыIэныгъэ зыхэлът, къулыкъушхуэ иIыгъми, 
пагэтэкъым. Абы и щхьэ, и унагъуэ IуэхукIэ 
къыхуей хъуахэр Мэлбахъуэм хуэзэфынут. 
Аращ егъэлеяуэ пщIэ хуащIу щIыщытари, - 
жиIащ Емузым. - ЩIэнгъуазэ щIэныгъэ 
 зыбгъэдэлъ Мэлбахъуэм и щIалэгъуэм щы-
щIэдзауэ тхылъ зэхуихьэсащ. Абыхэм ящыщ 
куэд библиотекэм тыгъэ къыхуищIыжащ   
ипхъу Ольгэ. Абы щылэжьа нэ хъыжьхэм 
зэрыжаIэжымкIэ, Мэлбахъуэр я IуэхущIа-
пIэм къэкIуэрейт икIи тхылъхэр  хуэсакъыу 
зэрихьэрт. Классикэ теплъэ зиIэ библиотекэ 
нэхъыщхьэр абы и щIэинщ. 2007 гъэм 
щыщIэдзауэ Мэлбахъуэ Тимборэ и цIэр 
зэрехьэ республикэм и библиотекэ иным.

Зумакулов Борис Мэлбахъуэ Тимборэ и ду-
ней тетыкIар игу къыщигъэкIыжым, и пса-
лъэм къыхигъэщащ япэщIыкIэ Хэкум, иужь-
кIэ и щхьэм егупсысхэм ящыщу ар зэры щы-
тар. 

- Мэлбахъуэ Тимборэ и гъащIэмрэ и гуа-
щIэмрэ, псэемыблэжу къэралым къулыкъу 
зэрыхуищIар, и унафэм щIэта республикэр 
сыт и лъэныкъуэкIи зэрыригъэфIэкIуар щIа-
лэгъуалэм я дежкIэ щапхъэфIщ, - жиIащ 
Пащты Борис. 

ТЕКIУЖЬ Заретэ.

IэпэIэсэм и гупсысэхэр

гъазэ хъуащ. Апхуэдэурэ къе-
жьащ си IэрыщIхэр», - жеIэ 
Тамарэ. 

УмыгъэщIэгъуэн плъэкIыр-
къым Тамарэ и адыгэбзэр. 
Анэдэлъхубзэм хуэшэрыуэ-
хэр кIуэ пэтми нэхъ мащIэ 
зэрыхъум гъэщIэгъуэн зыхэ-
мылъ Iуэхухэри тфIэтелъы-
джэ ящI хъуащ. Апхуэдэ ады-
гэбзэм и къигъэхъуапIэм 
 сы щы щIэупщIэкIэ, Тамарэ 
къы по гуфIыкI. «Адэ-анэращ, 
- же  Iэ. - Дэ ди унагъуэм ады-
гэбзэщ щызекIуэр, си адэш-
хуэм и деж къуажэм дыкIуэж-
ми, аращ зэхэсхар. Школым 
сыщIигъэтIысхьэну си анэм 
сыщишам «къуажэм фыкъи-
кIауэ ара, хъыджэбз цIыкIум 
адыгэбзэ фIэкIа щIимы-
щIэр?» - къыжраIат, ауан щIэ-
лъу. Иджыпсту къуажэ сабий-
хэри урысыбзэщ зэрып-
салъэр, ар яфIэгъэщIэгъуэну 
адэ-анэ куэдми хуагъэдахэ. 
Си жагъуэ дыдэ мэхъу адэ-
анэ щIалэхэм «си сабийм 
адыгэбзэр къыхуэсэбэпыну-
къым, сыт ар зрищIынур?» 
жаIэу щызэхэсхкIэ. Абы ады-
гэбзэ имыщIэжмэ, ар адыгэ, 
хьэмэрэ щIэныгъэр лей щы-
хъуар сыт щыгъуэ? Акъылын-
шагъэщ апхуэдэу жыпIэныр, 
ар зи гупсысэкIэри акъыл 
кIэщIхэращ». 

Сабийхэм нэхъ яфIэгъэщIэ-
гъуэным ущIэупщIэн, къыхеб-
гъэхын хуейуэ къелъытэ Та-
марэ. Шэч къытрихьэркъым 
абыхэм псори къазэрыгу-
рыIуэм, пэжу Iуэхум убгъэды-
хьэмэ, щхьэж зыхуэфIыр 
щыуагъэншэу къызэрыб гъуэ-

тыфынум. «А Интернет ды-
дэри сэбэпынагъ пылъу къа-
гъэсэбэпыфынущ, напэ-
кIуэцI, сайт гъэщIэгъуэнхэм 
де гъэхьэхын хуейуэ аращ. 
Псалъэм и хьэтыркIэ, онлай-
ну, сайту, нэгъуэщIуи щыIэщ 
нейросети жиIэу зыгуэри, 
сурэтыжьхэр иболъхьэ, абы 
итхэм я нэхэр ягъэупIэрапIэу, 
загъэхъейуэ пхуощI. Мис ахэр 
яфIэгъэщIэгъуэныну си гу-
гъэщ», - жеIэ хъыджэбзым. 

IуэхугъуитIым пэрыт си псэ-
лъэгъум соупщI дэтхэнэр и 
псэм нэхъ дыхьэми. Зыр зым 
епхауэ, зыр адрейм сэбэп хуэ-
хъуущ къызэрилъытэр. Шы-
лэ хъар пщIарэ зыгуэрым еб-
гъэлъагъунумэ, сурэт тепхын 
хуейкъэ?! Абыхэм ехьэлIа 
хъуэп сапIэхэри иIэщ Тамарэ, 
псалъэм и хьэтыркIэ, Сэ-
ралъп Мадинэ и фащэхэр        
зэ рыцIэрыIуэм хуэдэу, мы 
 Iэл ъэ щI лIэужьыгъуэри уты-
кушхуэм къихьэжыну хуейщ. 

- ЦIыхум и къулеигъэ нэ-
хъыщ хьэр и щхьэм, и гум 
илъырщ, къэзылъхуахэм зы-
ра пIамрэ къыхалъхьамрэщ. 
Нэхъыбэм къулеигъэр зыха-
лъагъуэр мылъкурами, пцIы 
шыпсэщ ар. УиIэ мылъкур 
 зыгуэрурэ зэбгъэзэхуэфын 
хуейщ, ар акъылыншэу къо-
мыхъулIэну Iуэхущ. Унагъуэ 
Iэджи соцIыху сэ зэуэ ахъшэ 
куэд къахэхъуауэ, иращIэнур 
ямыщIэурэ ягъэкIуэдыжауэ. 
Си унагъуэр къапщтэмэ, си 
щхьэ тIэкIу сыщытхъужынщи, 
си адэр адыгэ унагъуэ дахэм 
хапIыкIащ, си анэр Шэрэдж 
Ищхъэрэ адыгэ къуажэжьым 

щыщщ. Къаншыуей щIэх-
щIэ хыурэ дыкIуэжырт, сфIэфI 
дыдэт дадэ и джэдкъазхэм, и 
Iэщхэм сахэтыну. Куэдым 
 къащохъу анэкъилъху сызэ-
римыIэм щхьэкIэ хуабжьу са-
гъэфIауэ, сыщагъэкIауэ. Са-
бийр зы фIэкIа щымыхъум и 
деж адэ-анэм я гулъытэ псор 
а зым къылъосри, нэхъыбэкIэ 
щыгугъ си гугъэщ. Зыгуэр 
къызгурыIуэ зэрыхъурэ зи 
ужь ситыр ахэр зэрызмыгъэ-
щIэхъунырщ, къызэрысщыгу-
гъым хуэдэу сакъыхущIэ кIы-
нырщ, - жеIэ Тамарэ.

Бзылъхугъэ цIыкIур и жа-
гъуэ хъууэ тепсэлъыхьащ 
шко лым щыщIэсым щыгъуэ 
сыт хуэдэ лъэпкъми къыхэкIа-
хэр зы унагъуэм хуэдэу зэ-
рызэхущытам, иджыпсту 
 илъа гъур зэрынэгъуэщIым. 
«Ар къэдухщ, университетым 
ды щIэтIысхьэри, лъэпкъ зэхэ-
гъэж гуэрхэр зэрыщыIэр 
щызыхэтщIар абы щыгъуэщ, 
Интернетыр къагъэсэбэп хъу-
ри, нэщIыбагъкIэ псалъэхэр 
куэд къэхъуащ. Ар ящыщщ 
дунейпсо бэджыхъым и зы 
лъэныкъуэ мыхъумыщIэхэм. 
Зэрызраушт тхыгъэхэр къра-
лъхьэурэ игъащIэ лъандэрэ 
щыIа зэхущытыкIэ гуапэр ма-
хэ ящI. Сайт хъарзынэхэри 
щыIэщ. Псалъэм и хьэтыркIэ, 
политикэ залымыгъэ зытехьа-
хэм ятеухуа напэкIуэцIым си-
хьэщ, си унэцIэр истхэри, 
 къигъэлъэгъуащ Совет влас-
тым хуэмыарэзыуэ зэрып сэ-
лъам къыхэкIыу лъэпкъым и 
нэхъыжьхэр яукIауэ, я мылъ-
кур трахауэ зэрыщытар. Ди 

унагъуэцIэм хэту къигъэлъэ-
гъуащ балъкъэр цIыхубз, 
сызэригугъэмкIэ, Ардавэхэ я 
нысэу щытагъэнущ. Ар щIы-
жысIэращи, лъыкIэ зэблагъэ 
мыхъуа лъэпкъ куэд исыж-
къым ди республикэм, лъа-
гъумыхъуныгъэ ди зэхуаку 
щIы дэлъыни щыIэкъым. Ди 
зэкъуэтыныгъэращ дэ ди 
 къа рур, зэман гугъум ды зэ-
рыдэгъуэгурыкIуэфыну Iэма-
лыр». 

- Ди адыгэ цIыхухэм ады-
гэбзэр зрагъэщIэжыну сы-
хуейщ, - жеIэ Тамарэ. - Сэ си 
ныбжь куэд сыхуозэ «сыа-
дыгэщ, ауэ бзэр сщIэркъым» 
жаIэу. БзэмыIу хъуахэм зы-
къащIэжыныр си хъуэпса-
пIэщ, адыгэхэр адыгэбзэм 
иримыпсалъэмэ, хэт абы 
хуейр?! Адыгэбзэр дэращ зи 
бзэр, ар зыгъэIун хуейри дэ-
ращ. КъафIэмыIуэхуурэ яIэ-
щIо хупэ. МазэцIэхэр уры- 
сыбзэкIэ ирагъэтх иджыри 
язы ныкъуэ школхэм. Абы 
фIэщыгъэ щаIэкIэ, щхьэ 
къэб гъэсэбэп мыхъурэ? 

Я лъэпкъым и лIэужьиблыр 
куэдым зэрамыщIэжыр игу 
къоуэ Тамарэ. Япэм нысащIэ 
къашэну кIуамэ, нэхъыжьхэр 
здэтIысрэ лIэужьиблкIэ зэ-
Iэбэ кIыжурэ здэбжэу зэры-
щы тар, зыгуэркIэ зэблагъэу 
къыщIэкIамэ, ныбжьыщIэхэр 
зэрызрамыгъашэтэм и гугъу 
ещI. «Дызэблагъэ жыжьэщ, 
ягъэ кIынукъым» псалъэхэр 
щIэх-щIэхыурэ зэхэпх зэры-
хъуар зэрижагъуэри ибзы-
щIыркъым. 

Тамарэ и адэ къуэш тхы-
дэджым тхылъ итхырт я къуа-
жэм теухуауэ. Абы и анэшхуэр 
Ардавэхэ япхъуу щытати, ар 
фIэгъэщIэгъуэн хъури теухуа 
хъыбархэм архивым щылъы-
хъуащ. Къигъуэтахэм Тамарэ 
къыхиджыкIащ и адэшхуэм и 
адэжхэр, лIэщIыгъуэ еханэм 
нэс. Ар блы хуригъэкъуркъы-
ми, и гукъеуэщ. «ЦIыхум 
ищIэн хуейщ и лъэпкъым и 
тхыдэр, нэхъ мыхъуми и анэ-
ш  хуэхэмрэ абыхэм я адэж -
хэм рэ я цIэр» - къызжеIэ пща-
щэм. 

ФIыуэ илъагъуу щыта и 
адэш хуэм и пщIантIэм сурэ-
тыжь дыдэхэр къыщигъуэты-
жащ Та марэ. Ахэр фейсбу-
кым ирилъ  хьати, я благъэхэ-
ми  къа цIыхужащ. Сурэт яхут-
рих ри яритащ къыщIэ уп щIа -
хэм, зэманым жьы дэхъуа 
тхы лъымпIэ гъуабжэм къы-
тещ нэгухэр Ардавэ лъэп-
къым щыщ хэм я фэеплъу 
езым зэрехьэ. 

Мураду, хъуэпсапIэу, гукъэ-
кIыу уиIэр къыбдэхъуу, къо-
хъулIам уэри уи адэ-анэми я 
лъэр щIигъэкIыу насыпыфIэ 
ухъу, Тамарэ дахэ! 

ИСТЭПАН Залинэ.

(Теплъэгъуэ кIэщI)

хъуэкI къыIурыIэфIэн гуэр 
къы хуишииным пэплъэу. 
Мыдрейр, куэдрэ мыгупсы-
сэу, ар къипхъуатэри, блэр 
зы кIэщIэс унэ лъабжьэм кIэ-
щIи гъэтIысхьащ. Блэм гу 
лъы  зыта джэдум и лъэбжьа-
нэхэр къыхигъэжауэ хуе гъэ-
далъэ, арщхьэкIэ модрейми 
къригъэлъэгъуащ шэрэз зэ-
риIэр. Зэныкъуэкъур кIыхь 
зэ рыхъунур гурыIуэгъуэт, 
арат Лизэти къилъыхъуэр. 
Джэдумрэ блэмрэ къызэхуи-
гъанэри, пщIантIитI зэхуакум 
хэлъ куэбжэ цIыкIумкIэ и адэ 
къуэшым еджащ. Иджы 
щысщ, ар къакIуэу блэр къы-
щиубыдынум поплъэри. Ад-
рейри, тхьэм щхьэкIэ, пIэщIа-
къым. 

КIущэрэ блэмрэ а зэры зэ-
пэщысщ. Зызэман зэ, щы-
сурэ езэша джэдум бжьыпэр 
иубыдри, блэм тезэрыхьыпэу 
хуежьащ. Модрейр икIуэтым- 
икIуэтурэ, розэ лъэдийм фIэ-
кIа къыщыIэрымыхьэм абы 

зришэкIри, дэпщейуэ щIи-
дзащ. Зи гур къызэрыгъуэты-
жа КIущэ абы етIыркъым- 
етIыркъыурэ блэр къыщыху-
тащ адэкIэ кIуапIэ зимыIэж 
лъэдий щхьэкIэм. Арати, 
зиIэтым-зиIэтурэ, захуабзэу 
щхьэкIэ пэнцIывым фIэу-
ващ, джэдур дэпхъуейкIи 
лъэ мыIэсыжу. А дакъикъэм 
Лизэт фIэгуэныхь хъужащ, 
сыт хуэдизу щымышынэми, 
гузэвэгъуэ зытелъ блэр. 

Абы хэту Мухьэмэд къо-
кIуэкI. ИIыгъыр сыт жыIэт? - 
чэтэн къэп рэ зы башрэ. 
Лизэт абы еп лъащ, ищIэну 
зыхуейр къыгурымыIуэу.

- ЗыщIэзгъэгувар, пэжыр 
жыс Iэнщи, мыр сукIыну сы-
хуэмейуэ арат, - жиIащ абы, 
Лизэт къеплъурэ, - си гъа-
щIэм къриубыдэу зыбжанэрэ 
ар къысIэщIэщIащ, сыхущIе-
мыгъуэжуи зэ къэнакъым… 
Иджыпсту икIи нэщI мазэщ… 
ДумыгъэукI. 

- Сэри сыхуейтэкъым, - 
къэ  гуфIащ Лизэт.

- Дауэ-тIэ зэрытщIынур?
Лизэт шындэбзиймкIэ 

ежэкI  ри, куэд щIауэ къамы-
гъэ  сэбэпыж пэрыIэмбэжьыр 
иIыгъыу къигъэзэжащ…

- Удэхуэнщ уэри мы псы-
хъуэм, - жиIэри, Мухьэмэд 
пэрыIэмбэм жьэдэлъу иIыгъ 
блэр мывэкIэщхъым хиутIып-
щхьэжащ. Абдеж Лизэт игу 
къэкIыжащ гъунэгъу дадэм 
зэгуэр къажриIауэ щытар:

- Блэр фукIын ипэкIэ, щэ-
нейрэ «жефIэ» IукIыжыну. 
Ещанэми къыдимыгъазэу 
фи дежкIэ къиунэтIрэ - фы-
щIеплъын щыIэкъым…

Псыхъуэм яхьыжа блэм 
ищIэ нумкIэ хэтыт еупщIар? - 
нэр темыпыIэу мывэхэм яхэ-
бзэхэжащ. Мухьэмэдрэ Ли-
зэт рэ абы увыжауэ кIэ-
лъоплъ, тIуми я нэгум дэрэ-
жэ гъуэ гуэр къищу. НэщI 
мазэт. 

ЛЪОСТЭН Музэ.

Джэду хъумакIуэ

Лъэщагъым  хагъахъуэ

Алыдж-урым  бэнэкIэ

КIуэкIуэ Махъты и щIалэхэм
я текIуэныгъэхэр

УФСБ-м къет

публикэм, Кърымым, Рос-
тов областым, Къэбэр-
дей-Балъкъэрым, нэгъуэщI-
хэми я командэхэр. Ахэр зэ-
пеуащ ушум и лIэужьыгъуэ 
зыбжанэкIэ.

КЪЭБЭРДЕЙ-Балъкъэрым 

Спор  тымкIэ и министерст-
вэм и пресс-IуэхущIапIэм 
къызэритамкIэ, ди республи-
кэм и щIыхьыр яхъумэу абы 
хэтащ спортсменитху икIи 
зэфIэкIыфIхэр къыщагъэ-
лъэ гъуащ - псори зэхэту ме-
даль 16 къахьащ, 10-р дыщэу, 
5-р дыжьыну, 1-р домбея-
къыу.

Илъэс 11 зи ныбжьхэм я   
урысейпсо зэхьэзэхуэм и 
чемпион хъуащ Газаев Алим. 
Абы зыкъыщигъэлъэгъуат 
ушум и лIэужьыгъуэ зыбжа-
нэми, дыщэу медалищ къи-
хьащ. Газаевэ Хьэлимэти 
илъэс 13 зи ныбжьхэм ира-
гъэ  кIуэкIа зэхьэзэхуэхэм япэ 
увыпIищыр къыщихьащ. 
Илъэс 15 хъухэм я деж Газаев 
Алий дыжьын медалищрэ зы 
домбеякърэ щызыIэригъэ-
хьащ. Чабановэ Ренатэ ды-
щэ медалиплI къыщихьащ 
илъэс 14 зи ныбжьхэм я деж. 
Илъэс 16 хъухэм  Нэгъуей Да-
мир дыжьын медаль къахи-
хащ. 

Спортсменхэр зи гъэсэныр 
Къарэмырзэ Заурщ. 

ХЬЭЩЫКЪУЕЙ Олег. 

Медаль 16 я Iэрылъхьэу

КъБР-м и Налшык къалэ судым и 
уна фэм ипкъ иткIэ, ахэр къуаншэу 
къа лъытащ УФ-м и УК-м и 290 ста-
тьям и 6-нэ Iыхьэм, 291.1 статьям и 
3-нэ Iы хьэм къыщыхьа щIэпхъа-
джагъэхэр ялэ жьауэ. 

Мамыщ А.Ю. илъэсибгъу тралъ-
хьащ, ткIийуэ щаIыгъ лъэхъуэщым 
щи гъэ кIуэну, сом мелуаних ип шы-
нынущ, апхуэдэуи илъэси 5-кIэ ар 
 хуиткъым къэрал, муниципальнэ Iэ-
натIэ хэм унафэщI къулыкъухэр 
щиIы гъыну. Жабоев В.М. илъэ-          
сиб л рэ мазихрэ тралъхьащ, къуэ-
дыуэ сом мелуанищ ирагъэпшы-
нынущ, ари къу лыкъущIэу щытыну 
 хуиткъым илъэ  си 4-кIэ; Къуэны-
къуей Н.А. илъэ си 5 щигъэкIуэнущ 
тезы рыр хабзэ ткIийм тету щра-
гъэпшыныж коло нием, илъэси 3-кIэ 
уна фэщI къа лэным пэрытыну Iэ-
мал иIэнукъым; Дэхъу Т.А. сом ме-
луан 1,5-рэ ирагъэпшынынущ, ад-
рейхэми хуэ дэу, унафэщIу лэ-

жьэфынукъым илъэси 3-кIэ. Семэн 
М.Р. сом зы мелуан итыжыну тралъ-
хьащ. 

ПцIым фIым
ухуишэркъым

Урысей ФСБ-м и управленэу 
 КъБР-м щыIэм и лэжьакIуэхэм 
къызэпаудащ хабзэхъумэм зэри-
хьэ гъэп цIа гъэр. 

УРЫСЕЙ МВД-м и «Бахъсэн» къу-
дамэм и следственнэ IэнатIэм и 
следователым, зэлэжь уголовнэ 
Iуэхухэр къызэтригъэувыIэн папщIэ 
щыхьэтхэм еупщIа хуэдэу протокол-
хэр игъэ хьэзыращ, абыхэм емыпсэ-
лъэххауэ.

Урысейм и Следственнэ комите-
тым и Следственнэ управленэу 
 КъБР-м щыIэм уголовнэ Iуэху            
къи Iэтащ УФ-м и УК-м и 303-нэ        

статьям и 3-нэ Iыхьэм ипкъ иткIэ. 
Апхуэдэ щIэпхъаджагъэ зылэ-
жьар илъэси 7-м нэскIэ лъэ-
хъуэщым къы щы хутэнкIэ хъу-          
нущ.  

Илъэси 7-кIэ
ягъэтIысынкIэ 

мэхъу

 Урысей ФСБ-м и управленэу 
 КъБР-м щыIэм, КъБР-м щыIэ 
 МВД-м я лэжьакIуэхэм къыщIагъэ-
щащ хамэ къэралхэм щыщ цIы ху-
хэр хабзэм ебакъуэу Урысей Феде-
рацэм щыIэным пыщIа Iуэхухэр 
къы зэзыгъэпэщ гупыр. 

КъБР-м щыIэ УФСБ-м и след-
ственнэ IэнатIэм уголовнэ Iуэху къи-
Iэтащ. Апхуэдэ щIэпхъаджагъэр           
зы лэжьар илъэси 7-м нэскIэ ягъэ-
тIыс. 

Теддзэ тхыгъэхэм къы щыхьа 
бжыгъэхэм, къыщаIэта Iуэху-
гъуэхэм я пэжагъымкIэ ахэр 
зытхахэм нэсу жэуап яхь. Ав-
торхэмрэ редакцэмрэ я Iуэху 
еплъыкIэр зэтехуэ зэпыту щыт-
къым.

Газетыр Iэ тезыдзахэм яхуэ-
хьы ныр и пщэ дэлъщ КъБР-м 
федеральнэ пощт зэ пы щIэ-
ныгъэхэмкIэ и управленэм.

